
HYRJE 

 
 

Fillimi i vitit 2024 ishte mjaft dinamik, ku tri kombëtaret e grupmoshave filluan përgaditjet për 

pjesëmarrje në Kualifikimet për Kampionatin Evropian U18 dhe U20. Këto kualifkime fillimisht 

u organizuan në kuadër të Federatës Ballkanike të volejbollit BVA.  

Kombëtaret U18 meshkuj dhe femra dhe kombëtarja U20 femra, ishin pjesëmarrëse në këto gara. 

Vajzat U18 garat kualfikuese i zhvilluan në Bullgari, ndërsa meshkujt U18 në Maqedoninë e 

Veriut. Femrat U20 këto kualfikime i zhvilluan në Turqi. Të gjitha kombëtaret u kualifikiuan në 

fazën e dytë, ku Kosva ishte nikoqire e CEV European Championship U18 meshkujt e cila u 

organizua në Gjakovë, femrat U18 fazen e dytë e zhvilluan në Itali ndërsa femrat U20 në Sllovaki.  

Volejbolli ka vazhduar me rritjen e performancës duke u kategorizuar në grupin A të sporteve edhe 

për vitin 2024. Pavarësisht se kishte ndryshim të rregullores dhe këtë vitë nuk ishte e lehtë arritja 

e pikëve Volejbolli ishte ndër tre sportet e kategorizuar në kategorinë A.  

Padyshim që liga “Gjergj Kastrioti” ishte një nga aktivitetet e rëndësishme të FVK-së, për vitin 

2024. Këtë vit gara u zhvillua në një format tjetër me pjesëmarrje më të madhe të ekipeve. Finalet 

u zhvilluan në Korçë në një atmosferë mjaft interesante.  

Organizimi i garave të grupmoshave në format tjetër duke u dhënë më shumë mundësi për më 

shumë ndeshje grupmoshave ishte një risi tjetër për dallim nga vitet e kaluara. Pastaj garat e beach 

volley U18,U20, U22 dhe senior për të dyja gjinitë me pjesëmarrje massive të ekipeve.  

Një tjetër ngjarje me rëndësi që ka karakterizuar vitin 2024 ishte fillimi i implementimit të 

bashkëpunimit të FVK me Fedraten Italiane të Volejbollit – FIPAV. Këtë vit kanë filluar vizitat e 

trajnerëve kosovar nëpër kampet e kombëtareve italiane.  

 

 

 

 



 

                                                                      

 

FVK ORGANIZON SEMINARIN PËR TRAJNERË 
8 Janar, 2025 

 
Federata e Volejbollit e Kosovës organizon seminar për trajnerë në kuadër të projektit të FIVB, 

Volleyball Empowerment - Coaches Development 

Me datë 13-14 Janar 2025, në Holiday Resort, do të mbahet seminari për trajnerë i udhëhequr nga 

trajneri shqiptar që vepron në Greqi, z. Jovan Melka. 

Seminari vlen sidomos për trajnerët dhe ndihmëstrajnerët (seniorë dhe grupmosha) që nuk kanë 

licensë valide. 

Seminari është i hapur edhe për trajnerë të tjerë që duan të përfitojnë nga ky program. 

Trajnerët që ndjekin seminarin do të pajisen me licensë deri në fund të stinorit 2024/25. 

 

 

 

 

 

 

 

 

 

 

 

 

 

 

 



 

                                                                      

AMBASADA GJERMANE MBËSHTET KV PRIZRENIN ME DONACION 
9 Janar, 2025 

 
Klubi i Volejbollit Prizreni, i themeluar vitin e kaluar, ka pranuar një donacion të rëndësishëm nga 

Ambasada e Gjermanisë në Kosovë. Ceremonia e dorëzimit u mbajt në Prizren, ku ambasadori 

Jörn Rohde dorëzoi personalisht topa dhe rekuizita të tjera volejbolli për klubin. 

KV Prizreni, brenda një periudhe të shkurtër, ka arritur një sukses të madh duke angazhuar mbi 

100 nxënës që ushtrojnë rregullisht në këtë klub, duke promovuar kështu zhvillimin e sportit dhe 

talentet e reja në Prizren. 

Në këtë ngjarje të veçantë ishte i pranishëm edhe Komesari i Garave të FVK-së, Ardian Ibraj, i 

cili, në emër të Federatës së Volejbollit të Kosovës, e përshëndeti këtë gjest bujar dhe shprehu 

falënderimet më të sinqerta për ambasadorin, Ambasadën Gjermane dhe popullin gjerman për 

mbështetjen e vazhdueshme. 

Ceremonia u nderua gjithashtu nga përfaqësues të Komunës së Prizrenit, përfshirë kryetarin Shaqir 

Totaj dhe drejtorin për sport, Adem Morina, të cilët vlerësuan kontributin e rëndësishëm për 

zhvillimin e sportit në komunën e tyre. 

 

 

 

 

 

 

 

 

 

 

 
 



 

                                                                      

FVK ORGANIZON SEMINARIN PËR TRAJNERË 
11 Janar, 2025 

 

Federata e Volejbollit e Kosovës organizon seminar për trajnerë në kuadër të projektit të FIVB, 

Volleyball Empowerment - Coaches Development. 

 

Data dhe Vendi: 

Seminari do të mbahet më 13-14 Janar 2025, në Holiday Resort, dhe do të udhëhiqet nga trajneri 

shqiptar me përvojë në Greqi, z. Jovan Melka. 

 

Kush mund të marrë pjesë? 

• Trajnerët dhe ndihmëstrajnerët (seniorë dhe grupmosha) që nuk kanë licencë valide. 

• Trajnerët e tjerë që dëshirojnë të përfitojnë nga ky program. 

 

Përfitimet: 

Trajnerët që ndjekin seminarin do të pajisen me licencë valide deri në fund të stinorit 2024/25. 

 

 

 

 

 

 

 

 

 

 

 

 

 

 

 



 

                                                                      

GJINOVCI NË ZARË PËR KUALIFIKIMET E CEV EUROVOLLEY U16 
11 Janar, 2025  

 

Presidenti i FVK-së, Bahri Gjinovci, merr pjesë në finalet e kualifikimeve për Kampionatin 

Evropian U-16 në Kroaci 

Presidenti i Federatës së Volejbollit të Kosovës, z. Bahri Gjinovci, mori pjesë në finalet e 

kualifikimeve për Kampionatin Evropian U16, të mbajtura në qytetin e Zares, Kroaci. 

Pas një gare të jashtëzakonshme, në kategorinë e djemve, Çekia triumfoi kundër Sllovenisë në 

finale. Në kategorinë e vajzave, Hungaria mposhti Kroacinë në një finale emocionuese. 

Në ceremoninë përmbyllëse, presidenti Bahri Gjinovci, së bashku me presidentin e Federatës 

Shqiptare të Volejbollit, z. Erlind Pëllumbi, ndanë medaljet dhe kupën për ekipin e Sllovenisë, që 

zuri vendin e dytë në kategorinë e djemve. Ky moment simbolik theksoi angazhimin e federatave 

shqiptare për promovimin dhe mbështetjen e volejbollit në arenën ndërkombëtare. 

Gjatë vizitës në Zarë, presidenti Gjinovci zhvilloi gjithashtu një takim të rëndësishëm me 

presidentin e CEV-së, z. Rok Sikiric, ku u diskutuan mundësitë për të forcuar bashkëpunimin dhe 

për të promovuar projekte të reja për zhvillimin e volejbollit në Kosovë dhe rajon. 

Gjithashtu, u theksua rëndësia e organizimit të CEV Kampionatit Evropian U16, që për herë të 

parë do të mbahet në Kosovë dhe Shqipëri gjatë verës së vitit 2025. Kjo ngjarje historike do të jetë 

një mundësi unike për promovimin e dy vendeve si destinacione të rëndësishme sportive në Evropë 

dhe do të hapë një kapitull të ri për zhvillimin e volejbollit në rajon. 

 

 

 

 

 

 

 

 

 



 

                                                                      

 

VALON NIKQI SUPERVIZOR NË CEV CHALLENGE CUP 
22 Janar, 2025  

 

Valon Nikqi është emëruar si supervizor për ndeshjen e CEV Challenge Cup mes ekipeve C.S.M. 

Targoviste nga Rumania dhe SC Potsdam nga Gjermania. 

Ky duel prestigjioz, që ka filluar sot në ora 17:00 sipas kohës sonë lokale, po zhvillohet në Ioan 

Valerian Hall në Targoviste, Rumani. Ndeshja po drejtohet nga gjyqtarët Ismail Yildirim nga 

Turqia dhe Lemania Moula nga Greqia. Nikqi, me eksperiencën dhe profesionalizmin e tij të 

dëshmuar në arenën ndërkombëtare, po siguron respektimin maksimal të rregullave të CEV dhe 

mbarëvajtjen e ndeshjes. 

Një tjetër sukses për përfaqësimin e Kosovës në volejbollin evropian! 

 

 

 

 

 

 

 

 

 

 

 

 

 

 

 

 



 

                                                                      

 

BAHRI GJINOVCI DHE VALON NIKQI PËRFAQËSOJNË KOSOVËN NË ASAMBLENË E BVA-SË 

NË TIRANË 
25 Janar, 2025  

 

Në Tiranë u mbajt Asambleja e Federatave të Volejbollit të Ballkanit (BVA), ku morën pjesë 

përfaqësuesit e Federatës së Volejbollit të Kosovës, Bahri Gjinovci dhe Valon Nikqi. 

Asambleja u hap nga presidenti i BVA-së, Erlind Pëllumbi, ndërsa në këtë takim të rëndësishëm 

ishte i pranishëm edhe presidenti i Konfederatës Evropiane të Volejbollit (CEV), kroati Roko 

Sikiric, si dhe drejtori i CEV-it, Vuk Karanovic. 

Gjatë Asamblesë u morën vendime të rëndësishme, ndër të cilat u konfirmua pjesëmarrja e 

Kosovës në garat zyrtare të BVA-së për vitin 2025, duke përfshirë: 

• Kampionatin Ballkanik U21 (meshkuj dhe femra) 

• Kampionatin Ballkanik U19 (femra) 

• Garat e Beach Volley për kategoritë: senior, U18, U20 dhe U22 

Pjesëmarrja aktive e Kosovës në këto ngjarje vazhdon të dëshmojë përkushtimin e Federatës së 

Volejbollit të Kosovës për avansimin e sportit në nivel ballkanik dhe ndërkombëtar. 

 

 

 

 

 

 

 

 

 

 

 

 



 

                                                                      

 

VOLEJBOLLI NË KATEGORINË A TË SPORTEVE 
31 Janar, 2025 

 

Federata e Volejbollit e Kosovës konfirmon edhe një herë statusin e saj si një nga federatat elitare, 

duke u renditur në Kategorinë A në procesin e kategorizimit të sporteve. Ky është një vlerësim i 

merituar për punën, përkushtimin dhe aktivitetet e shumta që kanë ngritur volejbollin në nivelet 

më të larta. 

Ky sukses është rezultat i angazhimit të gjithë komunitetit të volejbollit—klubeve, trajnerëve, 

lojtarëve, gjyqtarëve, administratorëve dhe mbështetësve—të cilët së bashku kanë kontribuar për 

ta bërë këtë sport një shembull të zhvillimit dhe suksesit. 

Në Kategorinë A, volejbolli rënditet i dyti, menjëherë pas xhudos, me 89 pikë. 

FVK do të vazhdojë me përkushtim për të arritur standarde edhe më të larta, duke u fokusuar në 

zhvillimin e talenteve, organizimin e garave cilësore dhe fuqizimin e volejbollit në arenën 

ndërkombëtare. 

 

 

 

 

 

 

 

 

 

 

 

 

 

 



 

                                                                      

 

BAHRI GJINOVCI ANËTAR I BORDIT EKZEKUTIV TË KOK-UT 
7 Shkurt, 2025  

 

Presidenti i Federatës së Volejbollit të Kosovës, Bahri Gjinovci, është zgjedhur anëtar i Bordit 

Ekzekutiv të Komitetit Olimpik të Kosovës për ciklin olimpik 2025 – 2028. 

Në Asamblenë e 9-të Zgjedhore, Gjinovci mori besimin e delegatëve që në raundin e parë, duke u bërë 

për herë të parë pjesë e udhëheqjes së Lëvizjes Olimpike të vendit. 

 

𝐁𝐨𝐫𝐝𝐢 𝐢 𝐫𝐢 𝐄𝐤𝐳𝐞𝐤𝐮𝐭𝐢𝐯 𝟐𝟎𝟐𝟓 – 𝟐𝟎𝟐𝟖: 

President: Ismet Krasniqi 

Nënkryetarë: Milaim Kelmendi (skitari), Arben Fetahu (basketboll), Gazmend Maxhuni (triatlon), 

Musa Selimi (sporti universitar) 

 

Anëtarë: Distria Krasniqi (sportistët), Besire Domaniku (mundje), Florian Miftari (basketboll), Bahri 

Gjinovci (volejboll), Avni Nuha (çiklizëm), Vjollca Krasniqi (futboll), Teuta Beselica Berbati (ragbi) 

 

Me propozim të presidentit: Fatos Tabaku (xhudo), Halil Sylejmani (atletikë), Arianit Nikçi 

(bjeshkatari dhe ngjitje sportive) 

 

President Nderi: Besim Hasani 

 

Federata e Volejbollit e Kosovës e përgëzon presidentin Gjinovci për këtë angazhim të ri, një zgjedhje 

që reflekton edhe vlerësimin për komunitetin e volejbollit! 
 

 

 

 

 

 

 

 

 

 

 

 



 

                                                                      

MBAHET KUVENDI THEMELUES I SHOQATËS SË VOLEJBOLLISTËVE 
13 Shkurt, 2025 

 

Sot u mbajt Kuvendi Themelues i Shoqatës së Volejbollistëve, një iniciativë e rëndësishme për 

përfaqësimin dhe zhvillimin e volejbollistëve në Kosovë. 

 

Në këtë kuvend, Ermal Maliqi u zgjodh kryetar i Shoqatës dhe do ta përfaqësojë atë në bordin e 

Federatës së Volejbollit të Kosovës (FVK). 

 

Bordi i Shoqatës përbëhet nga: 

Faton Mustafa 

Era Muli 

Vesa Podujeva 

Donat Gerguri 

 

Ky hap shënon një moment të rëndësishëm për komunitetin e volejbollit dhe synon të fuqizojë 

zërin e lojtarëve në vendimet e rëndësishme për të ardhmen e sportit! 

 

 

 

 

 

 

 

 

 

 

 

 

 

 

 



 

                                                                      

BASHKËPUNIMI FSHV-FVK, NË NJË NIVEL TË RI 
15 Shkurt, 2025 

 

Presidenti i Federatës së Volejbollit të Kosovës, Bahri Gjinovci, gjatë një vizite në ambientet e 

Federatës Shqiptare të Volejbollit, uroi homologun e tij, Erlind Pëllumbi, për mandatin e ri të fituar 

në krye të FSHV-së. 

Takimi ishte një moment i rëndësishëm për të riafirmuar partneritetin mes dy federatave, i cili ka 

sjellë aktivitete të rëndësishme si Kupa e Pavarësisë dhe Liga Gjergj Kastrioti.  

Përveç projekteve të deritanishme, një nga temat kryesore të diskutimit ishte organizimi i finaleve 

të Kampionatit Europian U16 (femra), që për herë të parë do të zhvillohen në bashkëpunim mes 

Kosovës dhe Shqipërisë nga 1 deri më 14 korrik 2025. 

Ky organizim, një moment historik për volejbollin e dy vendeve, është një dëshmi e fuqisë së 

bashkëpunimit dhe besimit që federatat kanë krijuar në arenën ndërkombëtare. 

Së bashku jemi më të fortë dhe faktorë të rëndësishëm në rajon, Evropë e botë. 

 

 

 

 

 

 

 

 

 

 

 

 

 

 

 



 

                                                                      

CEV URON PRESIDENTIN GJINOVCI PËR MANDATIN NË BORDIN E KOK-ut 
20 Shkurt, 2025 

 

Federata e Volejbollit e Kosovës ka pranuar një urim të veçantë nga presidenti i Konfederatës 

Evropiane të Volejbollit (CEV), Roko Sikiric, për zgjedhjen e presidentit të FVK-së, Bahri 

Gjinovci, në Bordin Ekzekutiv të Komitetit Olimpik të Kosovës (KOK). 

Në letrën e tij, presidenti Sikiric e ka cilësuar këtë si një arritje të madhe jo vetëm për Gjinovcin 

personalisht, por edhe për komunitetin e volejbollit në Kosovë dhe familjen e volejbollit evropian 

në përgjithësi. 

“Ky është një nder dhe prestigj për sportin tonë dhe për të gjithë ne,” shkruan Sikiric, duke 

shprehur bindjen se Gjinovci do ta shfrytëzojë këtë mundësi për të avancuar jo vetëm volejbollin, 

por edhe sportet ekipore në Kosovë. 

Presidenti i CEV ka përmendur edhe bashkëpunimin e vazhdueshëm me FVK-në dhe rëndësinë e 

organizimit të #EuroVolleyU16W Final Round në Kosovë, të cilin Kosova do ta bashkë-

organizojë me Shqipërinë këtë verë. “Dorëzimi i këtij eventi në Kosovë është një moment historik 

për volejbollin evropian, dhe ju mund të jeni të sigurt se drejtuesit e CEV dhe stafi ynë nuk do të 

kursejnë asnjë përpjekje për t’ju mbështetur në këtë angazhim,” ka theksuar ai. 

Në fund të urimit, Sikiric ka vlerësuar përkushtimin e Gjinovcit ndaj vlerave olimpike dhe besimin 

se ai do të kontribuojë fuqishëm në rritjen e lëvizjes olimpike në Kosovë. 

 

 

 

 

 

 

 

 

 

 
 

https://www.facebook.com/hashtag/eurovolleyu16w?__eep__=6&__cft__%5b0%5d=AZVvNBsR1myRRVjRlFrj6UMsLlehKzNRzstv8w9WwaOPWN6yQB0q7K_1-weO5fyd_0qjqEvWVKYI0Lzsc6tXLn2WYT-lVpQxM3hRJSTuE9uPW6jhR4CU6_cLrcFxfy34FFs2mYRxcasuPqKMBUh8zeZUlzKt5VKOZSqS3T9uk1gbSiCDVAapq1eFFPN8KicDVIU&__tn__=*NK-R


 

                                                                      

 
 

VALON NIKQI MBIKËQYR NDESHJEN ÇEREKFINALE TË CEV CUP 2025 
26 Shkurt, 2025 

 

 

Valon Nikqi vazhdon të përfaqësojë Kosovën në nivelet më të larta të volejbollit evropian, duke 

qenë supervisor në ndeshjen çerekfinale të CEV Cup 2025 (Meshkuj) midis Ziraat Bank Ankara 

dhe ACH Volley Ljubljana. 

Takimi u zhvillua në Ankara, Turqi, ku Nikqi ishte përgjegjës për mbarëvajtjen dhe zbatimin e 

rregullave sipas standardeve të CEV-it. Kjo është një tjetër dëshmi e profesionalizmit të tij dhe 

pranisë së zyrtarëve të Kosovës në garat prestigjioze evropiane. 

 

 

 

 

 

 

 

 

 

 

 

 

 

 

 

 

 



 

                                                                      

 

DRITA E FITON LIGËN GJERGJ KASTRIOTI 
2 Mars, 2025  

 

Finalja – Liga Gjergj Kastrioti (Femrat) 

 

Drita 3:0 Ferizaj 

Setet: 25:11, 25:23, 25:17 

 

KV Drita ka shkruar histori duke fituar për herë të parë trofeun e Ligës Gjergj Kastrioti, i cili 

ishte titulli i vetëm që i mungonte klubit gjilanas. 

 

Dominimi i Dritës u pa që në setin e parë, ku skuadra nga Gjilani zhvilloi një lojë të shkëlqyer 

dhe fitoi 25:11. 

 

Ferizaj reagoi në setin e dytë, duke luftuar deri në fund, por Drita tregoi qetësi dhe e mbylli atë 

me rezultat të ngushtë 25:23.  

 

Në setin e tretë, Drita nuk la vend për surpriza, duke e siguruar fitoren me 25:17 dhe duke ngritur 

trofeun e madh. 
 

 

 

 

 

 

 

 

 

 

 

 

 



 

                                                                      

 
 

PARTIZANI MBROJTËS I TITULLIT NË LIGËN GJERGJ KASTRIOTI! 
2 Mars, 2025  

 

Finalja – Liga Gjergj Kastrioti (Meshkujt) 

 

Partizani 3:1 Skënderbeu 

Setet: 22:25, 25:13, 25:23, 26:24 

 

Partizani i Tiranës ka fituar për herë të dytë radhazi Ligën Gjergj Kastrioti, duke triumfuar ndaj 

Skënderbeut në një finale të fortë dhe dramatike. 

 

Skënderbeu e nisi ndeshjen më mirë, duke fituar setin e parë 22:25.  

Por Partizani reagoi fuqishëm në setin e dytë, duke dominuar me 25:13. Pjesa më emocionuese 

erdhi në setin e tretë dhe të katërt, ku të dyja skuadrat luftuan për çdo pikë.  

 

Në setin e tretë, Partizani mbajti epërsinë deri në fund (25:23), ndërsa në të katërtin, pas një beteje 

të fortë, arriti të mbyllë ndeshjen me 26:24, duke mbrojtur titullin e fituar vitin e kaluar. 
 

 

 

 

 

 

 

 

 

 

 

 

 

 

 



 

                                                                      

 

MIRËNJOHJE PËR TRI PERSONALITETE QË KONTRIBUAN NË VOLEJBOLLIN TONË 
3 Mars, 2025 

 

Në kuadër të finaleve të Ligës “Gjergj Kastrioti”, Federata e Volejbollit e Kosovës nderoi me 

mirënjohje tri figura të shquara, të cilat me përkushtimin dhe punën e tyre të palodhur kanë mbajtur 

gjallë dhe kanë zhvilluar volejbollin për dekada. 

Presidenti i FVK-së, Bahri Gjinovci, ndau mirënjohje për: 

Z. Mehdi Mehmeti 

Z. Ali Zenuni 

Z. Danush Raçica 

 

Kontributi i tyre është një trashëgimi e çmuar për sportin tonë dhe një burim frymëzimi për brezat 

e rinj.  

Duke kujtuar dhe respektuar të kaluarën, e lehtësojmë rrugën drejt së ardhmes! 
 
 

 

 

 



 

                                                                      

 

 

MIRËNJOHJE E VEÇANTË PËR PRESIDENTIN E FSHV-së ERLIND PËLLUMBI 
3 Mars, 2025 

 

Në kuadër të finaleve të Ligës “Gjergj Kastrioti”, Federata e Volejbollit e Kosovës nderoi me 

mirënjohje presidentin e Federatës Shqiptare të Volejbollit, z. Erlind Pëllumbi, për bashkëpunimin 

e sinqertë dhe kontributin e tij në forcimin e raporteve Kosovë-Shqipëri në volejboll. 

Ky bashkëpunim ka shënuar hapa të rëndësishëm në faktorizimin e volejbollit shqiptar në arenën 

ndërkombëtare, përmes aktiviteteve të përbashkëta dhe organizimeve të suksesshme, të cilat do të 

kulmojnë me CEV Kampionatin Evropian U16 që në korrik 2025 do të mbahet në Kosovë dhe 

Shqipëri. 

 

 

 

 

 

 

 

 



 

                                                                      

FEDERATA E VOLEJBOLLIT TË KOSOVËS NËNSHKRUAN MEMORANDUMIN E 

MBËSHTETJES ME MKRS 
4 Mars, 2025  

 

Presidenti i FVK-së, Bahri Gjinovci, ka nënshkruar sot memorandumin e bashkëpunimit me 

Ministrinë e Kulturës, Rinisë dhe Sportit, për mbështetjen financiare të volejbollit për vitin 2025. 

Në emër të MKRS-së, marrëveshja u nënshkrua nga zëvendësministrja Daulina Osmani. 

Ky financim do të mundësojë vazhdimin e projekteve zhvillimore të volejbollit në të gjitha nivelet, 

ndërsa 30% e shumës së përfituar do të dedikohet për promovimin dhe fuqizimin e sportit femëror, 

në përputhje me prioritetet e MKRS-së. 

Me këtë mbështetje të rëndësishme, volejbolli kosovar vazhdon të rritet dhe të fuqizohet, duke 

sjellë suksese të reja për sportin tonë! 

 

 

 

 

 

 

 

 

 

 

 

 

 

 

 

 

 

 



 

                                                                      

 

KV SKENDERAJ TRIUMFON NË TURNEUN “KUPA ADEM JASHARI” 
6 Mars, 2025  

 

Turneu mbarëkombëtar i volejbollit “Kupa Adem Jashari” u përmbyll sot në Skenderaj me një 

atmosferë të jashtëzakonshme sportive dhe emocione të forta.  

Në një finale të dominuar nga skuadra vendase, KV Skenderaj mposhti KVF Ferizaj me rezultat 

të pastër 3-0, duke u shpallur kampion i edicionit të sivjetmë. 

Në ndeshjen për vendin e tretë, KV Fer Volley arriti të triumfojë ndaj ekipit durrsak KS Teuta, 

duke siguruar medaljen e bronztë dhe përfunduar turneun me sukses. 

 

Kupa e madhe e turneut për KV Skenderaj iu dorëzua nga zv.ministrja Daulina Osmani dhe 

kryetari i Federatës së Volejbollit të Kosovës, Bahri Gjinovci. 

 

Mirënjohje të veçanta u ndanë për: 

Ministrinë e Kulturës, Rinisë dhe Sportit (MKRS) – ndarë nga drejtori i DKRS, Alban Berisha 

Federatën Shqiptare të Volejbollit (FSHV) 

Federatën e Volejbollit të Kosovës (FVK) 
 
Ky turne, i organizuar në kuadër të aktiviteteve për përvjetorin e Epopesë së UÇK-së, solli një garë 

të fortë sportive, duke dëshmuar edhe një herë fuqinë e volejbollit si simbol bashkimi dhe respekti 

për historinë. 

 

Në nderim të sakrificës së familjes Jashari dhe të gjithë dëshmorëve të kombit, presidenti i 

Federatës së Volejbollit të Kosovës, Bahri Gjinovci, ka bërë homazhe në Kompleksin Memorial 

në Prekaz, duke vendosur lule te varrezat e heronjve të kombit. 

 
 

 

 

 

 

  

 

 

 



 

                                                                      

FIVB KONFIRMON MBËSHTETJE TË RE PËR VOLEJBOLLIN KOSOVAR! 
8 Mars, 2025  

 

Federata e Volejbollit e Kosovës ka siguruar mbështetje të re nga FIVB në kuadër të programit 

Volleyball Empowerment, duke konfirmuar përkushtimin e saj për zhvillimin e mëtejshëm të 

sportit tonë.  

 

Ky është një tjetër sinjal besimi nga FIVB për Kosovën, si rezultat i historisë së suksesshme në 

realizimin e projekteve mbështetëse ndërkombëtare. 

 

Përfitimet nga ky projekt: 

12 muaj mbështetje për trajnerë të Kombëtareve në Beach Volley 

100 topa Mikasa VXT30 për Beach Volley 

Një sistem i kompletuar rrjetash Senoh Beach Volleyball 

Program i dedikuar për zhvillimin e gjyqtarëve 

 

Me këtë mbështetje të re, volejbolli kosovar do të fuqizohet edhe më shumë, duke rritur cilësinë 

dhe përgatitjen e ekipeve tona në arenën ndërkombëtare. 
 
 

 

 

 

 

 

 

 

 

 

 

 

 

 

 



 

                                                                      

 

ADEA MILLAKU DHE FRESKIM MEHMETI NË MESIN E SHPRESAVE OLIMPIKE TË VITIT 
16 Mars, 2025  

 

Dy talentet e jashtëzakonshëm të volejbollit kosovar, Adea Millaku dhe Freskim Mehmeti, janë 

përzgjedhur nga Komiteti Olimpik i Kosovës si pjesë e bursistëve të programit “Shpresa Olimpike 

2025”, që mbështet 40 sportistë të rinj (20 vajza dhe 20 djem) me bursë mujore gjatë tërë vitit 

2025. 

 

Adea Millaku, pas paraqitjeve të shkëlqyera me KV Klina, ka qenë pjesë e Kombëtares U18 dhe 

U20, duke dëshmuar talentin dhe përkushtimin e saj në nivel ndërkombëtar. 

 

Freskim Mehmeti, i cili është pjesë e KV Ferizaj, ka marrë ftesë nga Kombëtarja A, duke treguar 

progres të jashtëzakonshëm dhe potencial për të ardhmen e volejbollit kosovar. 

 

Lista e bursistëve përfshin sportistë nga 17 federata të sporteve olimpike, dhe është aprovuar nga 

Bordi Ekzekutiv i KOK-ut. Përzgjedhja është bërë nga komisioni i sportit bazuar në rezultatet e 

arritura gjatë vitit 2024. 
 

 
 

 

 

 

 

 

  

 

 

 

  

 

 

 



 

                                                                      

 

800 NDESHJE TË REGJISTRUARA 
21 Mars, 2025 

 

800 herë faleminderit dhe mirënjohës për komunitetin fantastik të volejbollit 

 

Kjo shifër u arrit nga 1 tetor 2024 deri më 20 mars 2025. 

 

Deri në fund të edicionit, pritet të kalohet shifra prej 1000 ndeshjeve zyrtare në garat e 

organizuara nga FVK. 
  

 

 

 

 

 

 

 

 

 

 

  

 

 

 

 

 

 

 

 



 

                                                                      

 

U MBAJT KUVENDI I PUNËS 2024 
21 Mars, 2025  

 

Federata e Volejbollit e Kosovës (FVK), nën drejtimin e presidentit Bahri Gjinovci, ka mbajtur 

me sukses Kuvendin e Rregullt të Punës 2024.  

Mbledhja u organizua më 21 mars 2025, në ambientet e Holiday Resort, në Sllatinë të Madhe, 

duke përmbledhur një vit të dinamik dhe duke përcaktuar drejtimet për të ardhmen e volejbollit 

kosovar. 

Kuvendi u hap nga presidenti i FVK-së, i cili në fjalën e tij theksoi rëndësinë e bashkëpunimit dhe 

zhvillimit të vazhdueshëm të volejbollit në Kosovë.  

 

Pas hapjes zyrtare, delegatët vijuan me zgjedhjen e organeve të Kuvendit, duke përfshirë 

Komisionin Verifikues dhe procesmbajtësin e mbledhjes. 

 

Në pikën “Të ndryshme”, delegatët patën mundësinë të diskutojnë çështje të ndryshme të 

volejbollit kosovar, duke sjellë propozime dhe ide për të ardhmen. 

Në përmbyllje, presidenti Gjinovci falënderoi të gjithë të pranishmit për angazhimin dhe 

kontributin e tyre, duke theksuar se FVK-ja do të vazhdojë punën për rritjen dhe zhvillimin e 

volejbollit në Kosovë, me synim ngritjen e nivelit të garave dhe pjesëmarrjen më dinjitoze në 

arenën ndërkombëtare. 

 

Me këtë, Kuvendi i Punës 2024 u mbyll, duke vendosur bazat për një vit të ri me sfida dhe mundësi 

të reja për volejbollin kosovar. 

 
 
 

 

  

 

 

  

 

 

 



 

                                                                      

HABIL AJETI I JEP FUND KARRIERËS SË TIJ NË VOLEJBOLLIN AKTIV PAS 28 VITESH 
26 Mars, 2025 

 

Në një ceremoni të veçantë të organizuar në Tetovë, volejbollisti shqiptar nga Maqedonia e Veriut, 

Habil Ajeti, njoftoi tërheqjen nga volejbolli aktiv pas 28 viteve karrierë. 

 

Në këtë ngjarje morën pjesë edhe presidenti i Federatës së Volejbollit të Kosovës, Bahri Gjinovci, 

dhe sekretari i përgjithshëm, Valon Nikqi, të cilët e nderuan Ajetin me një fanellë të Kombëtares 

së Kosovës me numrin që ai mbajti gjatë karrierës së tij. Gjithashtu, FVK i dhuroi një mirënjohje 

për kontributin e tij në ngritjen e volejbollit kosovar. 

 

I njohur për cilësitë e tij si korrektor, Ajeti ka luajtur për disa nga ekipet më të njohura të Kosovës, 

Maqedonisë së Veriut, Shqipërisë dhe Zvicrës, duke dhënë një kontribut të madh në zhvillimin e 

volejbollit shqiptar.  

 

Gjatë karrierës së tij, ai ka arritur të shpallet kampion dhe fitues i Kupës së Kosovës me ekipe të 

ndryshme, duke lënë gjurmë të pashlyeshme në këtë sport. 

 

 

 

 

  

 

 

 

 

 

 

 

 

 



 

                                                                      

VËLLAZNIMI NGJITET NË RAFFEISEN SUPERLIGËN A! 
30 Mars, 2025  

 

 

Klubi i Volejbollit Vëllaznimi siguroi inkuadrimin në Raiffeisen Superligën A, pasi triumfoi në 

ndeshjen e fundit të kampionatit ndaj Prishtina Elite me rezultat 3:0. 

Trofeun e kampionit e dorëzoi presidenti i FVK-së, Bahri Gjinovci, në duart e kapitenes Albana 

Alija. 

 

Ndeshja u zhvillua në një atmosferë të jashtëzakonshme në Gjakovë, edhe pse zyrtarisht 

Prishtina Elite ishte nikoqire e këtij dueli.  
 

 

 

 

 

 

 

 

 

 

 

 

 

 

 

 

 

 

Me marrëveshje mes klubeve, vendimi për ta zhvilluar sfidën në Gjakovë e bëri këtë ngjitje edhe 

më të veçantë për Vëllaznimin dhe tifozët e tij. 

 

Federata e Volejbollit e Kosovës e përgëzon KV Vëllaznimi për suksesin e arritur dhe i uron 

suksese në Raiffeisen Superligën A! 

 

 

 

 

 



 

                                                                      

 

FERIZAJ, FITUES I KUPËS SË KOSOVËS PËR HERËN E DYTË! 
31 Mars, 2025 

 

KV Ferizaj është fitues i Kupës së Kosovës 2024, pasi triumfoi në finalen e zhvilluar ndaj Dritës 

me rezultat 3:1.  

 

Një përballje dramatike, me sete që u mbyllën me diferencë minimale, përfundoi në duart e 

Ferizajt, që e fiton këtë trofe për herë të dytë në histori. 

 

Kapiteni i Ferizajt, Durin Rexhepi, e pranoi Kupën e Kosovës nga presidenti i Federatës së 

Volejbollit të Kosovës (FVK), Bahri Gjinovci. 

 

Medaljet për skuadrat finaliste u ndanë nga: 

Antigone Veseli - Anëtare e Bordit të FVK-së 

Gëzim Brahimi – Anëtar i Bordit të FVK-së 

Valon Xhafaj – Nënkryetar i FVK-së 

Habil Ajeti – Nënkryetar i Federatës së Volejbollit të Maqedonisë së Veriut dhe drejtor i sportit 

në Tetovë 
 
 

 

 

 

 

 

 

 

 

 

 

 

 

 



 

                                                                      

FERIZAJ, FITUES I KUPËS SË KOSOVËS PËR VAJZA! 
31 Mars, 2025  

 

KV Ferizaj është fitues i Kupës së Kosovës për edicionin 2024, pasi triumfoi në finalen ndaj 

Skenderajt me rezultat 3:1. 

Një përballje e fortë, ku Ferizaj tregoi forcën e vet për të rrëmbyer trofeun e çmuar, për herë të 

parë në historinë e re të klubit. 

Medaljet e arta për Ferizajn u ndanë nga: 

Ismeti Krasniqi – Kryetar i KOK-ut 

Valon Xhafaj – Nënkryetar i FVK-së 

Emine Ramadani – Nënkryetare e FVK-së 

Habil Ajeti – Nënkryetar i Federatës së Volejbollit të Maqedonisë së Veriut dhe drejtor i sportit 

në Tetovë 

Valon Nikqi – Sekretar i Përgjithshëm i FVK-së 

 

Kupën për KV Ferizaj e dorëzuan: 

Ismeti Krasniqi – Kryetar i Komitetit Olimpik të Kosovës 

Bahri Gjinovci – President i Federatës së Volejbollit të Kosovës 

 

 

 

 

 

 

 

 

 

 

 

 

NDEROHEN DY PERSONALITETE PËR KONTRIBUTIN NË VOLEJBOLLIN KOSOVAR 
1 Prill, 2025 



 

                                                                      

 

Përpara finaleve të Kupës së Kosovës në volejboll, Federata e Volejbollit e Kosovës nderoi dy 

personalitete të shquara të këtij sporti, Arif Krasniqin dhe Gazmend Ballabanin, për kontributin e 

tyre të jashtëzakonshëm në zhvillimin e volejbollit kosovar ndër dekada. 

Arif Krasniqi – Një emër i njohur për rolin e tij në ngritjen e volejbollit, si ish-kryetar i 

Elektroekonomisë, me të cilën skuadër arriti deri në Ligën B të ish-Jugosllavisë. Më pas, ai vazhdoi 

të kontribuojë me KEK-un, duke e mbajtur gjallë traditën e volejbollit edhe pas luftës dhe duke 

ndihmuar brezat e rinj të sportistëve. 

 

 

Gazmend Ballabani – Një figurë e shquar në arbitrimin e volejbollit, i cili në periudhën e pasluftës 

ishte ndër më të dalluarit në ndarjen e drejtësisë.  

Me profesionalizmin dhe integritetin e tij, ai la një trashëgimi të çmuar, duke ngritur standardet 

për gjeneratat e ardhshme të gjyqtarëve të volejbollit. 

 

Mirënjohjet në formë plaketash u ndanë nga presidenti i FVK-së, Bahri Gjinovci, në një 

ceremoni të mbajtur në Pallatin e Sporteve “1 Tetori” në Prishtinë, duke i dhënë një vlerë të 

veçantë kësaj dite të rëndësishme për volejbollin kosovar. 

 

FVK shpreh mirënjohjen më të madhe për kontributin e këtyre dy personaliteteve, të cilët kanë 

ndikuar ndjeshëm në zhvillimin e këtij sporti dhe në formimin e traditave të volejbollit kosovar. 
 

 

 



 

                                                                      

GJINOCI E RUAN STATUSIN ELITAR, KLINA MBETET NË SUPERLIGËN B! 
6 Prill, 2025 

 

PLAY-OUT – RAIFFEISEN SUPERLIGA A (Femrat) 

Gjinoci 3:0 Klina 

Setet: 25:23, 28:26, 25:15 

 

Gjinoci ka treguar forcë dhe përvojë në ndeshjen vendimtare të Play-Out-it, duke mposhtur KV 

Klinën me rezultat të pastër 3:0 dhe duke siguruar qëndrimin në Raiffeisen Superligën A edhe për 

edicionin e ardhshëm. 

 

Ndonëse Klina dha rezistencë në dy setet e para, përvoja e Gjinocit bëri diferencën, duke i mbyllur 

shpresat e Klinës për inkuadrim në elitë për këtë sezon.  

 

KV Klina mbetet në Superligën B, prej nga do të vazhdojë të synojë ngritjen në nivelin më të lartë 

të volejbollit kosovar. 
 

 

 

 

 

 

 

 

 

 

 

 

 

 

 

 

 



 

                                                                      

 

KV VËLLAZNIMI SHPALLET KAMPION I SUPERLIGËS B – PROMOVOHET NË ELITË! 
7 Prill, 2025 

 

Superliga B (Meshkujt) – Java e fundit 

Vëllaznimi 3:1 Feronikeli 

Setet: 25:12, 25:22, 21:25, 25:22 

 

KV Vëllaznimi (meshkujt) e ka siguruar titullin kampion në Superligën B dhe ngjitjen në 

Raiffeisen Superligën A për edicionin 2025/2026, pas një fitoreje të madhe ndaj rivalit të 

drejtpërdrejtë për kreun, Feronikelit. 

 

Skuadra nga Gjakova dominoi në setin e parë, menaxhoi mirë epërsinë në të dytin dhe reagoi në 

setin e katërt, duke mbyllur sfidën 3:1.  

 

Me këtë fitore, Vëllaznimi mbyll sezonin në vendin e parë, vetëm me një pikë më shumë se 

Feronikeli. 
 

 

 

 

 

 

 

 

 

 

 

 

 

 

 

 



 

                                                                      

 

UJI SCARPA – FRESKIA QË PËRKRAH VOLEJBOLLIN KOSOVAR! 
9 Prill, 2025  

 

Në prag të ndeshjeve vendimtare dhe stërvitjeve intensive, lojtarët e ekipeve tona kombëtare do të 

freskohen me ujë natyral Scarpa – tashmë sponsor zyrtar i Federatës së Volejbollit të Kosovës. 

Drejtori i kompanisë, z. Durim Koraqi, u mirëprit nga presidenti i FVK-së Bahri Gjinovci dhe 

zëvendëspresidenti Valon Xhafaj, në një takim miqësor ku u theksua rëndësia e mbështetjes së 

sportit nga bizneset vendore. 

Falë Scarpa, lojtaret tanë do të kenë një aleat të ri për freski dhe energji në çdo set! 

 

 

 

 

 

 

 

 

 

 

 

 

 

 

 

 

 

 

 



 

                                                                      

PRISHTINA MBETET NË SUPERLIGËN A – MUND FERONIKELIN NË PLAY-OUT! 
11 Prill, 2025 

 

Raiffeisen Superliga A (Meshkujt) 

Play-Out – Ndeshja vendimtare 

Prishtina 3:0 Feronikeli 

Setet: 25:20, 25:18, 25:19 

 

Skuadra e Prishtinës ka siguruar qëndrimin në elitën e volejbollit kosovar pas një fitore bindëse 

ndaj Feronikelit në ndeshjen vendimtare të Play-Out-it. 

 

Me dominim në të gjitha fazat e lojës, kryeqytetasit nuk lanë asnjë hapësirë për surpriza, duke 

mbyllur përballjen me rezultat të pastër 3:0 dhe duke e ruajtur statusin si pjesëmarrës në Raiffeisen 

Superligën A edhe për sezonin 2025/26. 

 

Nga ana tjetër, Feronikeli, si nënkampion i Superligës B, nuk arriti të sigurojë ngjitjen në elitë, por 

mbetet një skuadër konkurruese me synime të qarta për rikthim. 
 

 

 

 

 

 

 

 

 

 

 

 

 

 

 

 



 

                                                                      

 

PEJA (FEMRAT) NGJITET NË SUPERLIGËN B PAS FITORES NDAJ GRYKËS! 
11 Prill, 2025  

 

Liga e Parë – Ndeshja Vendimtare për Promovim 

Peja 3:0 Gryka 

Setet: 25:16, 25:14, 25:20 

 

Volejbollistet e Pejës kanë siguruar promovimin në Superligën B (Femrat), falë një paraqitjeje të 

shkëlqyer dhe fitores me rezultat të pastër 3:0 ndaj skuadrës së Grykës. 

Që nga fillimi i ndeshjes, pejanet treguan dominim në çdo aspekt të lojës, duke mos e lënë 

asnjëherë në dyshim fituesin e këtij dueli vendimtar. Me këtë triumf, ato shpërblehen me ngjitjen 

në një kategori më të lartë dhe hapin një kapitull të ri në rrugëtimin e tyre garues. 

 

 

 

 

 

 

 

 

 

 

 

 

 

 

 

 



 

                                                                      

 

ULPIANA E LIPJANIT RUAN STATUSIN NË SUPERLIGËN B PAS FITORES NDAJ GRYKËS! 
14 Prill, 2025  

 

Play-Out – Superliga B (Femrat) 

Ulpiana 3:1 Gryka 

Setet: 23:25, 25:21, 25:20, 25:22 

 

Vashat e Ulpianës nga Lipjani kanë siguruar qëndrimin në Superligën B të volejbollit pas një fitore 

vendimtare në ndeshjen e Play-Out-it kundër Grykës. 

Pavarësisht disavantazhit në setin e parë (23:25), Ulpiana reagoi fuqishëm dhe mori kontrollin e 

lojës, duke fituar tri setet e radhës (25:21, 25:20, 25:22) dhe duke mbyllur sfidën me rezultat 3:1. 

Me këtë triumf, Ulpiana vazhdon të jetë pjesë e Superligës B edhe për sezonin 2025/26, ndërsa 

Gryka mbetet jashtë garës për këtë nivel. 

 

 

 

 

 

 

 

 

 

 

 

 

 

 

 



 

                                                                      

 

SUTI SPORT PËRFAQËSON DENJËSISHT KOSOVËN NË EDICIONIN E 31-TË TË EASTER 

VOLLEY NË ITALI! 
22 Prill, 2025 

 

Klubi kosovar Suti Sport ka marrë pjesë me sukses në një prej turneve më prestigjioze të volejbollit 

për të reja në Evropë – Easter Volley 2025, që u mbajt në River del Cornero të Italisë, duke sjellë 

një përvojë të jashtëzakonshme për vajzat e reja të klubit. 

Në këtë edicion të 31-të morën pjesë 128 ekipe nga 11 shtete, përfshirë emra të njohur të volejbollit 

të femrave si ekipet e Ligës së Parë italiane dhe Kombëtarja U16 e Ukrainës. Në këtë konkurrencë 

të nivelit të lartë, Suti Sport arriti të fitojë 3 ndeshje dhe të humbasë 3 të tjera, duke përfaqësuar 

denjësisht veten dhe vendin tonë. 

 

Pjesëmarrja në këtë turne ka qenë një përvojë e re dhe shumë e vlefshme për ekipin, duke u 

përballur me skuadra që vijnë nga kampionate të zhvilluara dhe që garojnë në nivelet më të larta 

të volejbollit për të reja në Evropë. 
 

 

 

 

 

 

 

 

 

 

 

 

 

 

 

 

 



 

                                                                      

KOSOVA SHËNON PËR HERË TË PARË DITËN NDËRKOMBËTARE TË PARAVOLEJBOLLIT! 
25 Prill, 2025 

 

 

Në një atmosferë të veçantë dhe përplot emocion, u shënua për herë të parë në Kosovë Dita 

Ndërkombëtare e Paravolejbollit – një hap domethënës drejt përfshirjes, barazisë dhe zhvillimit të 

sportit për persona me aftësi të kufizuara. 

 

Ngjarja mblodhi bashkë figura të rëndësishme nga sporti dhe institucionet vendore, ndërsa u 

zhvillua edhe një ndeshje miqësore mes KPV “Lipjani” dhe KPV “Prishtina”, duke treguar talentin 

dhe përkushtimin e sportistëve tanë. 

 

Federata e Volejbollit të Kosovës përgëzon Federatën e Paravolejbollit të Kosovës për organizimin 

e këtij aktiviteti të rëndësishëm, ku sporti i rrjetës bëhet urë mundësish për secilin pjesëtar të 

shoqërisë sonë. 

 

Në emër të FVK-së, këtë aktivitet e përshëndeti Valon Nikqi, Sekretar i Përgjithshëm i Federatës 

së Volejbollit të Kosovës. 
 

 

 

 

 

 

 

 

 

 

 

 

 

 

 



 

                                                                      

FEDERATA E VOLEJBOLLIT TË KOSOVËS PJESË E PROJEKTIT EVROPIAN PVEDP! 
26 Prill, 2025 

 

 

Federata e Volejbollit e Kosovës, përfaqësuar nga znj. Diellza Bytyçi dhe znj. Zanfina Xhemajli, 

mori pjesë në Takimin Fillestar të projektit PVEDP (Promovimi i Evropës përmes Partneritetit në 

Sport), të mbajtur në Braslovçe, Slloveni, nga data 25 deri më 27 prill 2025. 

 

Në këtë aktivitet morën pjesë përfaqësues nga pesë shtete: 

Mali i Zi, Bosnje dhe Hercegovina, Shqipëria, Sllovenia dhe Kosova, të cilët bashkë diskutuan për 

planin e projektit, administrimin, strategjitë e komunikimit dhe organizimin e aktiviteteve të 

ardhshme. 
 

 

 

 

 

 

 

 

 

 

 

 

 

 

 

 

 

 



 

                                                                      

GJINOCI U21 SHPALLET KAMPION I KOSOVËS NË KATEGORINË U21 - FEMRAT! 
27 Prill, 2025 

 

Në një finale shumë të fortë dhe emocionuese, Gjinoci U21 ka triumfuar kundër Fushë Kosovës 

U21 me rezultat 2-0 në sete (25-23, 25-15). 

 

Ndeshja, e zhvilluar në palestrën “Astrit Bytyqi” në Ferizaj, solli lojë të bukur, rivalitet të madh 

dhe shumë emocione për tifozët e pranishëm. 

 

Në fund të ndeshjes, medaljet për finalistet dhe trofetë u ndanë nga komesari i garave Ardian Ibraj 

dhe nënkryetarja e Federatës së Volejbollit të Kosovës, Emine Ramadani. 

 

Kapitenes së skuadrës iu dorëzua kupa nga nënkryetarja Ramadani. 
 

 

 

 

 

 

 

 

 

  

 

 

 

 

 

 

 

 

 



 

                                                                      

DRITA U21 KAMPION NË KONKURRENCËN E MESHKUJVE! 
27 Prill, 2025 

 

Drita U21 ka fituar titullin kampion në kategorinë U21 - Meshkujt, duke mposhtur GE Theranda 

U21 me rezultat 2-0 në finale (25-18, 25-14)! 

 

Në një ndeshje ku shfaqën dominim dhe lojë të bukur, djemtë e Dritës treguan klasë dhe merituan 

plotësisht trofeun. 

 

Medaljet për finalistët dhe fituesit u ndanë nga nënkryetarja e FVK-së, Emine Ramadani, ndërsa 

trofeun për kampionët e Dritës e dorëzoi komesari i garave, Ardian Ibraj. 
 
 

 

 

 

  

 

 

 

 

 

 

 

 

 

 

 

 

 

 



 

                                                                      

ZYMERI NDAU DREJTËSINË NË KUALIFIKIMET E CEV EUROVOLLEY U16 NË SOFJE 
27 Prill, 2025 

 

Gjyqtari ndërkombëtar nga Kosova, Burim Zymeri, ka përfaqësuar me dinjitet vendin tonë në 

raundin e dytë të kualifikimeve për Kampionatin Evropian CEV U16, që u zhvillua në Sofje të 

Bullgarisë. 

 

Zymeri, i cili mban thirrje ndërkombëtare të CEV, ndau drejtësinë krah gjyqtarëve nga Zvicra, 

Çekia dhe Norvegjia, duke treguar nivel të lartë profesionalizmi dhe duke marrë nota të larta 

vlerësimi për performancën e tij. 

 

Në këto kualifikime, Zymeri u dallua me ndarje të drejtësisë, në grupin A, ku ishin Bullgaria, 

Finlanda, Qipro dhe Letonia. 

 

Pjesëmarrja e gjyqtarëve tanë në ngjarje të tilla të rëndësishme është dëshmi e vlerave dhe 

reputacionit që ka ndërtuar volejbolli kosovar në arenën ndërkombëtare. 
 

 

 

 

 

 

  

 

 

 

 

 

 

 

 

 



 

                                                                      

TËRHIQET SHORTI I CEV U16 KAMPIONATIT EVROPIAN 
29 Prill, 2025 

 

 

Kosova e Shqipëria, këtë verë do jenë nikoqire në njërën prej ngjarjeve më të mëdha kontinentale 

 

Është hedhur zyrtarisht shorti për fazën grupore të CEV U16 Volleyball European Championship 

2025 (femrat), që do të organizohet nga Federata e Volejbollit të Kosovës (FVK) dhe Federata 

Shqiptare e Volejbollit (FSHV), nga data 2 deri më 13 korrik 2025, në Prishtinë dhe Tiranë. 

 

Shorti u zhvillua online dhe me këtë rast, sekretari i përgjithshëm i FVK-së, Valon Nikqi, ju uroi 

mirëseardhje të gjitha ekipeve pjesëmarrëse në Prishtinë, duke theksuar gatishmërinë dhe 

mikpritjen që do ta ofrojë Kosova për një ngjarje kaq të rëndësishme. 

 

Ky është një nga organizimet më prestigjioze që i është besuar ndonjëherë Federatës së Volejbollit 

të Kosovës dhe përfaqëson një hap të madh drejt promovimit të sportit në vendin tonë dhe 

afirmimit ndërkombëtar. 
 

 

 

 

 

 

 

 

 

 

 

 

 

 

 

 



 

                                                                      

FER VOLLEY SHKRUAN HISTORI – KAMPION I KOSOVËS! 
30 Prill, 2025  

 

Fer Volley ka fituar titullin e parë të kampionit të Kosovës në volejbollin e femrave, pas një finaleje 

dramatike dhe të jashtëzakonshme ndaj Skënderajt, të cilën e fitoi me rezultat 3:2 në sete. 

 

Ky titull shënon një arritje të jashtëzakonshme për Fer Volley, një klub që u themelua vetëm në 

vitin 2019, por që brenda pak vitesh ka ndërtuar një projekt të suksesshëm, të kurorëzuar me 

trofeun më të çmuar në volejbollin kosovar. 

 

Medaljet për vendin e dytë u ndanë nga anëtarët e Bordit të FVK-së: 

• Gezim Brahimi 

• Antigone Veseli 

• Halime Fetahu 

• Merkur Zhubi 

• Shkëlqim Sadriu, zyrtar nga MKRS 

 

Medaljet për kampionet e vendit të parë u ndanë nga: 

• Elmi Reçica, deputet 

• Valon Nikqi, sekretar i përgjithshëm i FVK-së 

• Valon Xhafaj, nënkryetar i FVK-së 

• Emine Ramadani Reka, nënkryetare e FVK-së 

• Xhemile Murati, drejtoreshë për sport në Ferizaj 

 

Ndërsa kupën e kampionit e ndanë presidenti i FVK-së Bahri Gjinnovci dhe kryetari i Ferizajt 

Agim Aliu. 
 

 

 

 

 

 

 

 

 

 

 



 

                                                                      

KV FERIZAJ, KAMPION I KOSOVËS NË VOLEJBOLL PËR MESHKUJ 
4 Maj, 2025 

 

Ferizaj ka shkruar histori në volejbollin e Kosovës duke fituar titullin e dytë të kampionit në 

histori të klubit, pas një finaleje emocionuese ndaj Dritës. 

Skuadra ferizajase triumfoi me rezultat 3:2 (22:25, 25:22, 22:25, 28:26, 10:15) në finalen e katërt 

të serisë, duke siguruar kështu fitoren e tretë dhe mbylljen e serisë së play-off-it. 

Ceremonia e medaljeve ishte një moment i veçantë për KV Ferizaj. 

 

• Trofeun e kampionit e dorëzoi presidenti i FVK-së, Bahri Gjinovci, për kapitenin e Ferizajt, 

Durim Rexhepi. 

• Medaljet e arta u ndanë nga sekretari i përgjithshëm Valon Nikqi dhe nënkryetari i FVK-së, 

Valon Xhafaj, si dhe deputetja Arbnora Salihu 

• Medaljet e argjendta për Dritën u ndanë nga anëtaret e bordit të FVK-së Antigone Veseli e Halime 

Fetahu, përzgjedhësi i Kosovës Lorik Ilazi, Halime Fetahu, drejtori i sportit në Gjilan Kushtrim 

Zeqiri dhe Burim Rahimaj, si përfaqësues i klubeve Feniks. 
 

 

 

 

 

 

 

 

 

 

 

 

 

 

 

 



 

                                                                      

 

NËNSHKRUHEN MARRËVESHJET ME KOK, PËR BURSAT “SHPRESAT OLIMPIKE 2025” 
5 Maj, 2025 

 

 

Në një ceremoni solemne të mbajtur sot, Federata e Volejbollit e Kosovës ka nënshkruar 

marrëveshjen për realizimin e bursave “Shpresa Olimpike 2025” me Komitetin Olimpik të 

Kosovës. 

 

Në emër të FVK-së, marrëveshja u nënshkrua nga zyrtarja Diellzë Bytyçi, ndërsa në emër të KOK-

ut, nënshkrimin e bëri presidenti Ismet Krasniqi. 

 

Përmes kësaj marrëveshjeje, sportistët e talentuar Adea Millaku dhe Freskim Mehmeti, të cilët 

janë përzgjedhur si pjesë e bursistëve, do të marrin përkrahje mujore prej 150 euro gjatë gjithë vitit 

2025. Adea, pas paraqitjeve të mira me KV Klina, ka qenë pjesë e Kombëtares U18 dhe U20, 

ndërsa Freskimi, pjesë e KV Ferizaj, ka marrë ftesë nga Kombëtarja A. 
 

 

 

  

  

 

 

 

 

 

 

 

 

 

 



 

                                                                      

FVK NDAN BURSA PËR DY STUDENTËT VOLEJBOLLISTË TË FEFS 
6 Maj, 2025 

 

Në ambientet e Fakultetit të Edukimit Fizik dhe Sportit (FEFS), u ndanë bursa në vlerë prej 500€ 

për dy nga studentët volejbollistë që studiojnë në këtë fakultet, Ermal Maliqi dhe Dorentina 

Osmani. 

 

Bursat janë ndarë nga Federata e Volejbollit e Kosovës (FVK), ndërsa studentët janë përzgjedhur 

nga FEFS, bazuar në vijueshmërinë, suksesin akademik dhe notën mesatare — duke vlerësuar jo 

vetëm performancën e tyre sportive, por edhe përkushtimin në studime. 

 

Emrat e propozuar nga FEFS janë miratuar nga Bordi i FVK-së. Ceremoninë e përcolli nga afër 

edhe presidenti i FVK-së, Bahri Gjinovci, i cili pranoi një mirënjohje të veçantë nga dekani i 

FEFS-it, Florian Miftari, për mbështetjen dhe bashkëpunimin e ngushtë. 

 

Kjo nuk është hera e parë që FEFS ndan bursa në bashkëpunim me federatat: më herët janë 

dhënë bursa falë partneritetit me Federatën e Futbollit të Kosovës, duke krijuar një traditë të re të 

mbështetjes për sportistët-studentë 
 

 

 

 

 

 

 

 

 

 

 

 

 

 

 

 



 

                                                                      

VAJZAT E KV VËLLAZNIMI, KAMPIONE TË KOSOVËS NË U16 
9 Maj, 2025 

 

Skuadra e vajzave të KV Vëllaznimi ka triumfuar në Kampionatin e Kosovës për grupmoshat 

U16, duke u shpallur kampione pas një performance të jashtëzakonshme. 

 

Në finalen emocionuese, Vëllaznimi mposhti Ulpianën me rezultat 2:1, duke treguar forcë, 

vullnet dhe lojë të pjekur. Para kësaj, në gjysmëfinale, vajzat kuqezi kishin siguruar kualifikimin 

me një fitore bindëse 2:0 ndaj Ferizajt, duke e bërë rrugëtimin e tyre drejt titullit edhe më të 

lavdishëm. 

 

Ceremonia e ndarjes së çmimeve ishte një moment i veçantë, ku medaljet u ndanë nga 

nënkryetarja e FVK-së, Emine Ramadani Reka, dhe anëtari i bordit, Merkur Zhubi.  

 

Pikërisht Zhubi pati nderin të dorëzojë edhe kupën e kampionit për vajzat e Vëllaznimit, duke 

kurorëzuar kështu një sezon të paharrueshëm për këtë skuadër të re e të talentuar. 
 

 

 

 

 

 

 

 

 

 

 

 

 

 

 

 

 



 

                                                                      

PRISHTINA VOLLEY, KAMPION I KOSOVËS NË U18 (M) 
10 Maj, 2025 

 

Djemtë e Prishtina Volley kanë shkëlqyer në Kampionatin e Kosovës për grupmoshat U18, duke 

fituar titullin e kampionit pas një finaleje plot emocione ndaj Vëllaznimit. 

 

Në finalen vendimtare, prishtinasit triumfuan me rezultat 2:1, duke treguar forcë, teknikë dhe 

karakter. Rruga drejt titullit ishte e shtruar me sukses, pasi në gjysmëfinale ata kishin siguruar 

fitore të pastër 2:0 ndaj Skënderbeut. 

 

Ceremonia e ndarjes së medaljeve u kurorëzua me praninë e gjyqtarit me thirrje ndërkombëtare, 

Istref Elezaj, i cili ndau medaljet për finalistët dhe kampionët, duke vulosur kështu një edicion të 

jashtëzakonshëm për Prishtina Volley. 
 

 

 

 

 

 

 

 

 

 

 

 

 

 

 

 

 

 

 



 

                                                                      

VASHAT E VËLLAZNIMIT U18, KAMPIONE TË KOSOVËS 
11 Maj, 2025  

  

Një tjetër sukses i madh për volejbollin gjakovar! Vashat e KV Vëllaznimi janë shpallur kampione 

të Kosovës në konkurrencën U18, duke e mposhtur në finale skuadrën e Suti Sport me rezultat 2:1 

në sete (18:25, 25:18, 15:10). 

 

Pas një fillimi më të ngadaltë në setin e parë, vajzat e Vëllaznimit treguan karakter të fortë dhe u 

rikthyen fuqishëm për ta fituar ndeshjen dhe për t’u ngjitur në majën e volejbollit për këtë 

grupmoshë. 

 

Në gjysmëfinalet e zhvilluara po të njëjtën ditë, Vëllaznimi kishte eliminuar Gjinocin, ndërsa Suti 

Sport kishte kaluar Ferizajn pas një ndeshjeje me tri sete. 

 

Ky është titulli i dytë brenda pak ditësh për moshat e reja të klubit gjakovar, pas suksesit edhe në 

kategorinë U16 — dëshmi e punës së strukturuar dhe përkushtimit të KV Vëllaznimi për rritjen e 

talenteve të reja. 

 

Medaljet për të dy ekipet finaliste u ndanë nga anëtari i Bordit të FVK-së Merkur Zhubi, i 

shoqëruar nga gjyqtari me thirrje ndërkombëtare Burim Zymeri. 
 

 

 

 

 

 

 

  

 

 

 

 

 

 



 

                                                                      

 

NIKQI PO LIGJËRON NË KURSIN E FIVB-së PËR TRAJNERË 
13 Maj, 2025 

 

Në Tiranë po zhvillohet Kursi për Trajnerë të Volejbollit – Niveli II FIVB, i organizuar nga 

Federata Shqiptare e Volejbollit, në bashkëpunim me Federatën Botërore të Volejbollit (FIVB) 

dhe me mbështetjen e Komitetit Olimpik Kombëtar Shqiptar (KOKSH).  

 

Ky kurs pesëditor (12-16 maj 2025) synon zhvillimin profesional të trajnerëve nga Shqipëria, 

përmes ndarjes së njohurive dhe përvojave nga skena ndërkombëtare. 

 

Instruktor i këtij kursi është z. Valon Nikqi, një nga kuadrot profesionale të volejbollit të Kosovës 

dhe instruktor i licencuar nga FIVB, i cili po jep një kontribut të çmuar në formimin e trajnerëve 

të rinj në nivel rajonal. 

 

Pjesëmarrja e Valon Nikqit si instruktor në këtë kurs dëshmon përkushtimin dhe kapacitetin e 

Federatës së Volejbollit të Kosovës për të ndërtuar një sistem të qëndrueshëm të edukimit të 

trajnerëve.  

 

 

 

 

 

 

 

 

 

 

 

 

 

 

  



 

                                                                      

 

KV VËLLAZNIMI ME GRUPMOSHA NË TURQI 
17 Maj, 2025 

 

Klubi i Volejbollit “Vëllaznimi” po e përfaqëson Kosovën në Festivalin Ndërkombëtar të Sportit 

në Bursa, Turqi. 

 

Nga data 16 deri më 20 maj, vajzat U17 të KV Vëllaznimi po marrin pjesë në një turne prestigjioz 

ndërkombëtar në qytetin Bursa të Turqisë, ku po garojnë 10 ekipe nga vende të ndryshme si Turqia, 

Bullgaria, Moldavia, Finlanda, Qipro dhe Bjellorusia. 

 

Ekipi ynë është pjesë e një grupi të fortë, ku do të përballet me skuadrat: Bursa (Turqi), Pleven 

(Bullgari), Vinnytsia (Ukrainë) dhe Oulu (Finlandë). 
 

 

 

 

 

 

 

 

  

 

 

 

 

 

 

 

 

 



 

                                                                      

 

PËRFAQËSIMI I DYFISHTË PËR VOLEJBOLLIN TONË NË TURQI! 
17 Maj, 2025 

 

Vajzat e volejbollit nga Komuna e Pejës, të përbërë nga KV SutiSport dhe KV Peja, po e 

përfaqësojnë Kosovën me krenari në Turneun Ndërkombëtar në Nilüfer, Turqi, duke treguar cilësi 

të lartë sportive dhe vlera të forta ekipore. 

 

Në debutim, ky ekip shënoi fitore ndaj ekipit ukrainas Mykolai, një ndeshje që u dedikua paqes në 

Ukrainë– një gjest i madh që tejkalon sportin dhe përçon një mesazh të fuqishëm solidariteti. 

 

Në anën tjetër, vajzat e KV SutiSport dhe KV Peja, ne ekipin e kombinuar, kanë regjistruar dy 

fitore të shkëlqyera, duke dëshmuar shpirt gare, lojë të fortë dhe bashkëpunim të jashtëzakonshëm 

në fushë.  
 

 

 

 

 

 

 

 

 

 

 

 

 

 

 

 

 



 

                                                                      

 MBYLLET KAMPIONATI I KOSOVËS NË BEACH VOLLEY TE SENIORËT 

18 Maj, 2025 

 

Pas 32 ndeshjeve plot rivalitet, pasion dhe atmosferë të zjarrtë verore, të dielën u vendosën 

kampionët e rinj të Kosovës në beach volley për kategorinë e seniorëve 

 

Kampionët 2025: 

Meshkuj: 

Adriatik Berisha & Eron Murseli 

Rezultati final: 2:0 ndaj çiftit Ermal Maliqi / Erion Bajrami 

 

Femra: 

Valmira Ramadani & Loresa Avdyli 

Rezultati final: 2:0 ndaj çiftit Lyra Pireva / Amela Llugaliu 

 

Atmosfera e finales në ambientet e bukura të Holiday Resort në Sllatinë ishte e jashtëzakonshme 

dhe me ndeshje interesante 

 

Kupat për të dy gjinitë u ndanë nga presidenti i FVK-së, Bahri Gjinovci, i cili përgëzoi finalistët 

për nivelin dhe korrektësinë e treguar gjatë gjithë kampionatit. 

 

Medaljet u ndanë nga: 

• Valon Nikqi, Sekretar i Përgjithshëm i FVK-së 

• Drilona Islami, Kryetare e Federatës së ParaVolley të Kosovës 

• Gezim Ibrahimi, Anëtar i Bordit të FVK-së 

• Avdi Pireva, ish-nënkryetar i FVK-së 

 

 

 

 

 

 

 

 

 

 



 

                                                                      

 

80 VOLEJBOLLISTE NË GRUMBULLIMIN E PARË TË KOMBËTARES U19 

18 Maj, 2025 

Nën drejtimin e përzgjedhësit Naser Krasniqi dhe me asistimin e trajnerëve Ylli Kadriu e Rudina 

Berisha, në sallën e Fakultetit të Edukimit Fizik dhe Sportit u zhvillua grumbullimi i parë i vajzave 

U19. 

 

Ky është vetëm fillimi i një serie grumbullimesh që do të vazhdojnë deri në përzgjedhjen e listës 

përfundimtare që do të përfaqësojë Kosovën në Kampionatin Ballkanik U19, i cili mbahet në 

Shqipëri nga 10 deri më 15 qershor 2025.  

 

Për të ndjekur nga afër zhvillimin e këtij procesi, të pranishëm në seancë ishin edhe presidenti i 

FVK-së, Bahri Gjinovci, sekretari i përgjithshëm, Valon Nikqi dhe anëtari i bordit të FVK-së 

Gëzim Ibrahimi. 

 

 

 



 

                                                                      

 

VAJZAT NGA KV SUTI SPORT DHE KV PEJA SHKËLQEJNË NË BURSA 
22 Maj, 2025 

Një ekip i përbashkët i vajzave nga KV Suti Sport dhe KV Peja u paraqit me shumë dinjitet në 

Turneun Ndërkombëtar në Bursa, duke u kthyer në Kosovë me medaljen e bronztë dhe me shumë 

përvojë të çmuar ndërkombëtare. 

 

Në ndeshjen e parë, vajzat nisën fuqishëm, duke dominuar lojën dhe siguruar një fitore të merituar. 

Në përballjen e dytë, treguan karakter dhe qetësi në momentet vendimtare, duke dalë sërish fituese. 

Ndeshja e tretë, ndonëse më e vështirë, nuk e zbeh performancën e përgjithshme– humbje e vetme, 

por me lojë të denjë dhe luftë deri në fund. 

 

Me dy fitore, një humbje dhe vendi i tretë në renditje, ky ekip tregoi potencial të madh dhe 

përfaqësoi me krenari volejbollin e vajzave nga Peja. 

 

 
 
 

 
 
 
 
 
 

 



 

                                                                      

KAMPIONATI U18 NË BEACH VOLLEY 
26 Maj, 2026 

 

Turneu i moshave të reja në Beach Volley për grupmoshën U18, i paraparë fillimisht të zhvillohej 

më 24 dhe 25 maj 2025, u mbajt zyrtarisht më 25 dhe 26 maj për shkak të kushteve të pafavorshme 

atmosferike që pamundësuan zhvillimin e ndeshjeve në ditën e parë. 

Interesimi për pjesëmarrje ishte i madh, me gjithsej 69 ekipe pjesëmarrëse – 25 në konkurrencën 

e meshkujve dhe 44 në atë të femrave.  

 

Ndeshjet u zhvilluan në dy lokacione të ndryshme: në fushat e Fakultetit të Edukimit Fizik dhe 

Sportit (FEFS) për kategorinë e meshkujve, dhe në fushat pranë pishinës “Holiday Resort” në 

Sllatinë – Prishtinë për kategorinë e femrave. 

 

Formati i garës përfshiu eliminim të drejtpërdrejtë në dy xhirot e para, ndërsa për fazat finale u 

aplikua sistemi i eliminimit të dyfishtë.  

Në këtë fazë, garën e vazhduan 7 ekipe të meshkujve dhe 11 ekipe të femrave. 

Në total, u zhvilluan 83 ndeshje – 30 në konkurrencën e meshkujve dhe 53 në atë të femrave. 

 

Renditja përfundimtare – Meshkuj: 

1. Orges Lahu / Art Berisha 

2. Engjell Dalipi / Almar Isufi 

3. Endrit Bajrami / Ylli Beqiri 

 

Renditja përfundimtare – Femra: 

1. Altea Devqa / Alea Demolli 

2. Lika Hoti / Yllëza Elshani 

3. Gelina Elshani / Elona Sallauka 

 

Ceremonia e ndarjes së medaljeve dhe kupave u zhvillua në një atmosferë festive.  

Medaljet për të tre vendet e para në të dy kategoritë u ndanë nga Sadik Gashi, Drejtor i pishinës 

“Holiday Resort”, dhe Valon Nikqi, Sekretar i Federatës së Volejbollit të Kosovës.  

Ndërsa kupat për fituesit u ndanë nga kryetari i FVK-së, Bahri Gjinovci.  
 

 

 

 

 

 



 

                                                                      

KOMBËTARJA U16 VAZHDON GRUMBULLIMIN NË SKENDERAJ 

27 Maj, 2025 

Kombëtarja U16 e Kosovës në volejboll (vajzat) po vazhdon me përkushtim fazën përgatitore në 

kuadër të programit 40-ditor, si pjesë e përgatitjeve për Kampionatin Evropian “CEV U16W 

2025”, që do të mbahet nga 2 deri më 13 korrik në Prishtinë dhe Tiranë. 

Kësaj radhe, kampi stërvitor po mbahet në qytetin e Skenderajt, i cili po mirëpret me mikpritje të 

veçantë ekipin dhe stafin teknik.  

 

 
 

Përzgjedhja është bërë nga selektori Lorik Ilazi, i cili po udhëheq këtë projekt me ndihmën e 

trajnerëve Ylli Kadriu, Vlora Berisha dhe Blend Haxhikadrija. Kombëtarja U16 do të vazhdojë me 

kampet përgatitor, dhe do ta përfaqësojë me dinjitet Kosovën në Evropianin e sivjetmë. 
 

 

 

 

 

 



 

                                                                      

KOSOVA NË BALLKANIKUN E BEACH VOLLEY 
28 Maj, 2025 

Kombëtaret e Kosovës në beach volley kanë udhëtuar drejt Balıkesir të Turqisë, ku do të 

përfaqësojnë vendin tonë në Kampionatin Ballkanik BVA! 

 

-Në garat për meshkuj, Kosovën do ta përfaqësojnë Erion Bajrami dhe Ermal Maliqi. 

Nën drejtimin e trajnerit Fatlum Hajrizi, ekipi është përgatitur me seriozitet për të sfiduar më të 

mirët e rajonit. 

-Në konkurrencën e femrave, ngjitet në rërë duoja dinamike Valmira Ramadani dhe Loresa Avdyli. 

Të udhëhequra nga trajneri Edon Ibrahimi, ato synojnë që në Balıkesir të tregojnë potencialin dhe 

shpirtin luftarak që i karakterizon. 

 

-Të dy çiftet fituan do ta përfaqësojnë Kosovën në këtë garë të organizuar nga BVA, si një nga 

pjesët zonale më të rëndësishme në CEV.Federata e Volejbollit e Kosovës i uron suksese 

përfaqësuesve tanë, duke besuar në përkushtimin dhe pasionin që ata sjellin në çdo ndeshje. 
 

 



 

                                                                      

 

FITORE E MADHE PËR DYSHEN BAJRAMI/MALIQI 

30 Maj, 2025 

 
Kosova kalon në fazën e eliminimeve në BVA Kampionatin Ballkanik të Beach Volley 

Dyshja e Kosovës në beach volley, Bajrami/Maliqi, po shkëlqen në Kampionatin Ballkanik 

(BVA), që po zhvillohet këtë fundjavë. Pas vetëm dy ditësh garë, ata kanë arritur të sigurojnë dy 

fitore të rëndësishme, duke kaluar me meritë nga faza e grupeve në fazën e eliminimeve. 

-Në ndeshjen e parë të ditës së dytë, Kosova u përball me Turqinë, një nga skuadrat më të forta të 

rajonit. Pavarësisht përpjekjeve, dyshja jonë u mposht me rezultatin 0:2 (12-21; 19-21), me setin 

e dytë që tregoi përmirësim të ndjeshëm dhe vendosmëri të jashtëzakonshme. Por ishte përballja 

me Rumaninë ajo që solli fitoren e dytë dhe kualifikimin e merituar!  

Ndeshja nisi me një set të parë shumë të luftuar, të cilin kosovarët e humbën ngushtë me rezultat 

20:22.  

-Megjithatë, me vendosmëri dhe energji të re, Bajrami/Maliqi e dominuan setin e dytë 21:13 dhe 

vulosën gjithçka në setin final me rezultat 15:9, duke siguruar kështu një fitore të madhe dhe 

kalimin më tej në garë! 

 



 

                                                                      

VOLEJBOLLI GJITHNJË E MË AFËR SHKOLLAVE DHE ÇERDHEVE – AKTIVITET FESTIV NË VITI 

PËR 1 QERSHORIN 
30 maj, 2025 

Në kuadër të programit kombëtar “Sport në Shkolla”, për nder të 1 Qershorit – Ditës 

Ndërkombëtare të Fëmijëve, u organizua një aktivitet festiv në çerdhen publike “Gëzimi Ynë” në 

Viti, ku morën pjesë mbi 100 fëmijë. 

Aktiviteti u koordinua nga Zanfine Xhemajli nga Federata e Volejbollit të Kosovës, ndërsa është 

pjesë e programit “Sport në Shkolla”, që zbatohet me përkrahje nga Ministria e Kulturës, Rinisë 

dhe Sportit, në partneritet mes Federatës së Sportit Shkollor të Kosovës dhe federatave të 

volejbollit, basketbollit, hendbollit, shahut dhe atletikës. 

 

 

 

 

 

 

 

 

 

 

 



 

                                                                      

 

MBYLLET GARA BALLKANIKE PËR DYSHEN BAJRAMI/MALIQI 
31 Maj, 2025 

 

Çifti ynë kosovar në beach volley, Bajrami/Maliqi, e ka përfunduar rrugëtimin në çerekfinale të 

turneut, pas një përballjeje të fortë ndaj çiftit bullgar Dimitar Mehandzhiyski – Dimitar Kalchev, 

të cilët triumfuan me rezultat 2-0 (22-20, 21-13). 

-Në setin e parë, djemtë tanë ishin në epërsi deri në momentet e fundit, duke treguar lojë të 

jashtëzakonshme dhe nivel të lartë konkurrues, por bullgarët përmbysën në fund.  

-Në setin e dytë, përvoja e kundërshtarëve bëri diferencën. 

 

Megjithatë, Bajrami dhe Maliqi dolën me kokën lart, duke dhënë një paraqitje shumë më të fortë 

në krahasim me kundërshtarët e mëparshëm dhe duke përfaqësuar Kosovën me krenari!  
 
 
 

 
 
 
 
 
 



 

                                                                      

 MEGI BISLIMI – KAMPIONE U18 DHE NËNKAMPIONE U21 NË VOLEJBOLLIN TURK! 

1 Qershor, 2025 

 

Një tjetër sezon i jashtëzakonshëm për yllin e ri të volejbollit kosovar, Megi Bislimi, e cila vazhdon 

të shkëlqejë në radhët e klubit prestigjioz turk Eczacıbaşı! 

 

Në moshën vetëm 17-vjeçare, Megi është shpallur kampione e Turqisë me ekipin U18, ndërsa me 

ekipin U21 ka arritur të sigurojë vendin e dytë në kampionat, pas një performance të 

jashtëzakonshme gjatë gjithë sezonit. Në ndeshjet vendimtare të gjysmëfinales dhe finales, ajo 

realizoi 59 pikë, duke qenë njëra ndër lojtaret më të dalluara të garës. 

 

E rritur në shkollën e volejbollit të KV Drita, Megi po dëshmon se është një nga talentet më 

premtues në skenën evropiane të volejbollit për femra.  

Me përkushtim, disiplinë dhe performancë të vazhdueshme, ajo po forcon pozitën e saj në një nga 

ligat më të forta në botë – Ligën e Turqisë. 

Urime Megi për suksesin e dyfishtë!  

 
 

 



 

                                                                      

MBYLLET KAMPIONATI U22 NË BEACH VOLLEY 

1 Qershor, 2025 

 

Kampionati i Kosovës në Beach Volley për grupmoshën U22 përfundon me sukses pas dy ditësh 

garë intensive të zhvilluara më 31 maj dhe 1 qershor 2025. I organizuar nga Federata e Volejbollit 

të Kosovës në kuadër të kalendarit zyrtar të garave, ky aktivitet mblodhi së bashku talentët më 

premtues të volejbollit në dy kategori: meshkuj dhe femra. 

 

Në garë morën pjesë 16 ekipe në kategorinë e meshkujve dhe 10 ekipe në atë të femrave. Ndeshjet 

u zhvilluan me sistem eliminimi të dyfishtë, duke garantuar më shumë duele për secilën skuadër 

dhe duke rritur emocionin e konkurrencës. Gjatë dy ditëve të kampionatit u zhvilluan gjithsej 46 

ndeshje – 30 në kategorinë e meshkujve dhe 16 në atë të femrave – të cilat sollën emocione, 

angazhim maksimal dhe momente të bukura sportive. 

 

Në fund, triumfin në kategorinë e meshkujve e arriti dyshja Dilon Latifi dhe Erind Qalaj, të cilët u 

kurorëzuan kampionë pas një performance mbresëlënëse. Në vendin e dytë u renditën Enes 

Shabani dhe Ylli Salihu, ndërsa vendi i tretë i takoi Florent Podrimqakut dhe Mustafë Thaqit. 

 

Në kategorinë e femrave, kampionet e reja u shpallën Sibora Gashani dhe Jona Krasniqi, të 

ndjekura nga Amela Llugaliu dhe Driola Ajvazi në vendin e dytë, si dhe Eriona Ibraj me Floriana 

Berisha në vendin e tretë. 
 

  



 

                                                                      

KOMBËTARJA U16 NË ITALI – MARRËVESHJA FVK-FIPAV HAP HORIZONT TË RI 

7 Qershor, 2025 

 

Kombëtarja U16 e volejbollit ka arritur në Itali, ku për disa ditë do të zhvillojë një fazë të 

rëndësishme përgatitore si pjesë e përgatitjeve shtesë para sfidave ndërkombëtare. 

 

E drejtuar nga përzgjedhësi Lorik Ilazi dhe ndihmësit Blend Haxhikadrija, Vlora Berisha e Albin 

Rexhepi, Kombëtarja do të zhvillojë edhe ndeshje kontrolluese gjatë qëndrimit në Itali, me qëllim 

të rritjes së performancës dhe kohezionit të skuadrës. 

 

Kjo fazë pesëditore përgatitore (7–11 qershor) po realizohet duke shfrytëzuar marrëveshjen e 

bashkëpunimit mes Federatës së Volejbollit të Kosovës (FVK) dhe Federatës Italiane të Volejbollit 

(FIPAV), si dëshmi e një partneriteti të vlefshëm dhe mbështetës. 

Kombëtarja do të akomodohet pranë qytetit Castelnovo ne’ Monti, ndërsa ndeshjet miqësore do të 

zhvillohen më 8, 9 dhe 10 qershor, sipas agjendës së dakorduar me FIPAV. 
 

 



 

                                                                      

MIQËSORE NË SHKUP – KOMBËTARJA U19 TESTOHET NDAJ MAQEDONISË SË VERIUT 

PARA BVA 2025 
7 Qershor, 2025 

 

Kombëtarja U19 e Kosovës në volejboll do të zhvillojë sot një ndeshje miqësore ndaj Maqedonisë 

së Veriut në Shkup, si test i fundit para sfidave që e presin në Kampionatin Ballkanik për 

grupmoshat U19 (femra). 

 

Kjo përballje vjen në kuadër të përgatitjeve intensive dhe do t’i shërbejë vajzave të drejtuara nga 

përzgjedhësi Naser Krasniqi për të konsoliduar formacionin dhe për të analizuar performancën në 

kushte ndeshjeje. 

-Më 10 qershor, Kombëtarja U19 udhëton për në Tiranë, ku nga 11 deri më 15 qershor 2025 do të 

marrë pjesë në Kampionatin Ballkanik U19 (BVA 2025).  

-Ky aktivitet mbahet në sallën “Farka Volley Hall” në Tiranë, ndërsa për stërvitje do të përdoret 

edhe salla sportive “Asllan Rusi”. 

 

Kosova bën pjesë në Grupin B, së bashku me: 

• Bullgarinë 

• Turqinë 

• Maqedoninë e Veriut 

 



 

                                                                      

KOMBËTARJA U16 E VAJZAVE ZHVILLON DY NDESHJE MIQËSORE NDAJ ITALISË, SI PJESË E 

QËNDRIMIT NË ITALI  

9 Qershor, 2025 

 

Kombëtarja U16 e vajzave po qëndron në Itali në kuadër të një grumbullimi të veçantë përgatitor, 

i cili u mundësua falë marrëveshjes së bashkëpunimit mes Federatës së Volejbollit të Kosovës 

(FVK) dhe Federatës Italiane të Volejbollit (FIPAV). 

 

Gjatë qëndrimit në Itali, vashat tona zhvilluan dy ndeshje miqësore ndaj Kombëtares U16 të Italisë, 

ku në të dy përballjet, përvoja ishte në anën e kundërshtarit që fitoi me rezultat 3:0.  

 

Megjithatë, për ekipin tonë të ri, këto ndeshje përfaqësuan një mundësi të jashtëzakonshme për të 

testuar nivelin aktual dhe për të fituar përvojë të vlefshme ndërkombëtare. 

Ky grumbullim është pjesë e një vizioni afatgjatë të FVK-së për ngritjen cilësore të gjeneratave të 

reja dhe për ndërtimin e një strukture të qëndrueshme elitare në volejbollin e femrave. 

 

Ekipi është duke punuar nën drejtimin e selektorit Lorik Ilazi, me mbështetje nga trajnerët Ylli 

Kadriu, Vlora Berisha, Blend Haxhikadrija dhe Albin Rexhepi. 

 

 

 



 

                                                                      

VËLLAZNIMI SHPALLET KAMPION NË GRUPMOSHAT U14 DHE U16 TE DJEMTË 
16 Qershor, 2025 

 

Klubi i Vëllaznimit ka shkëlqyer në finalet e kampionateve për grupmoshat U14 dhe U16, duke u 

shpallur kampion në të dyja kategoritë. 

 

Finalja U16 

Vëllaznimi 2:0 Skënderbeu 

(25-20, 25-23) 

 

Finalja U14 

Vëllaznimi 2:1 Skënderbeu 

(17-25, 25-22, 15-8) 

 

Federata e Volejbollit të Kosovës i uron klubit Vëllaznimi për suksesin e dyfishtë në kampionatet 

e grupmoshave U14 dhe U16. Urime edhe klubit Skënderbeu për paraqitjet dinjitoze dhe garën e 

fortë deri në finale.  

Ky është një shembull i shkëlqyer i përkushtimit dhe zhvillimit të volejbollit tek të rinjtë në 

Kosovë. 

 



 

                                                                      

 

KASTRIOTI U14 – KAMPION I KOSOVËS NË VOLEJBOLL (VAJZA) 
16 Qershor, 2025 

 

KV Kastrioti U14 (vajza) arriti fitore në finalen e U14 duke e marrë titullin e kampionit të 

Kosovës për edicionin 2024/25! 

 

Vajzat ferizajase treguan shpirt garues dhe cilësi të lartë loje në një finale shumë të fortë, ku 

triumfuan ndaj KV Malishevës me rezultat 2:1, me sete (25:22, 13:25 dhe 15:11). 

Ky sukses është rezultat i punës së palodhshme të klubit, trajnerëve, prindërve dhe mbi të gjitha, 

vajzave të talentuara që po rriten me dashurinë për volejbollin. 

 

 



 

                                                                      

 

EDICION I REKORDEVE 
19 Qershor, 2025 

• 2024/25 arrin rekord të ndeshjeve të regjistruara. 

• 1080 ndeshje në të gjitha moshat në volejboll 

• 214 ndeshje në té gjitha moshat në beach volley 

 

Faleminderit që jeni pjesë e familjes së madhe të volejbollit ! 

 

 



 

                                                                      

INTENSIFIKOHEN HAPAT PËR ORGANIZIMIN E CEV U16 KAMPIONATIT EVROPIAN 
21 Qershor, 2025 

 

Presidenti i Federatës së Volejbollit të Kosovës, z. Bahri Gjinovci, priti sot në selinë e FVK-së 

homologun e tij nga Shqipëria, presidentin e FSHV-së, z. Erlind Pëllumbi. 

 

Kjo vizitë vjen në prag të angazhimeve finale për organizimin e CEV U16 Kampionatit Evropian 

në volejboll, që do të mbahet nga 2 deri më 13 korrik në Prishtinë dhe Tiranë – një 

bashkëorganizim i përmasave të mëdha, i pari i këtij niveli mes dy federatave motra. 

Të dy presidentët u shprehën entuziastë dhe të kënaqur me rrjedhën e përgatitjeve të deritanishme, 

si në aspektin organizativ, ashtu edhe në atë sportiv, duke theksuar se ekipet kombëtare të Kosovës 

dhe Shqipërisë janë në rrugë të mbarë për një paraqitje dinjitoze në këtë ngjarje evropiane. 

 

Përtej rëndësisë sportive, ky kampionat ka edhe një vlerë të veçantë për promovimin ndërkombëtar 

të të dy vendeve, duke shfrytëzuar sportin si urë bashkëpunimi dhe nxitje të turizmit sportiv.Përveç 

temës për organizimin e finaleve të CEV U16 Kampionatit Evropian, u bisedua edhe për tema tjera 

me rëndësi të madhe për forcimin e bashkëpubnimit dhe faktorizimin e volejbollit në Kosovë e 

Shqipëri. 

 

 



 

                                                                      

KOSOVA TE DJEMTË E NIS GARËN NË U22 KAMPIONATIN BALLKANIK 
25 Qershor, 2025 

 
 

Kombëtarja e Kosovës në konkurrencën e djemve e ka nisur sot pjesëmarrjen në Kampionatin 

Ballkanik U22 në volejboll të rërës, që po zhvillohet në Tetovë, Maqedonia e Veriut. 

 

Çifti Dilon Latifaj dhe Erind Qalaj, të udhëhequr nga trajneri Fatlum Hajrizi, zhvilluan ndeshjen e 

parë kundër ekipit të dytë të Turqisë, ku pavarësisht përpjekjeve të mëdha, u mposhtën me rezultat 

2:0 në sete (21:16, 21:15). 

 

 



 

                                                                      

FITORE E MADHE PËR VAJZAT E KOSOVËS NË BVA U22 
25 Qershor, 2025 

 

Çifti i vajzave të Kosovës, Amela Llugaliu dhe Driola Ajvazi, të udhëhequra nga trajneri Edon 

Ibrahimi, kanë shënuar një fitore të merituar ndaj Maqedonisë së Veriut në ndeshjen e parë të 

Kampionatit Ballkanik U22 që po zhvillohet në Tetovë. 

 

Rezultati i seteve: 

-Seti 1: 18-21 

-Seti 2: 21-8 

-Seti 3: 15-13 

 

Me këtë triumf 2:1, vajzat treguan karakter të fortë dhe kthesë të jashtëzakonshme pas humbjes 

në setin e parë, duke i dhënë Kosovës një nisje të shkëlqyer në këtë kampionat! 

 

 



 

                                                                      

DJEMTË E KOSOVËS E DEKLASOJNË MAQEDONINË E VERIUT NË BVA U22! 

25 Qershor, 2025 

 

Një paraqitje spektakolare e Dilon Latifaj dhe Erind Qalaj, të udhëhequr nga trajneri Fatlum Hajrizi, i 

siguroi Kosovës një fitore të thellë ndaj Maqedonisë së Veriut në kuadër të Kampionatit Ballkanik 

U22 në volejboll të rërës, që po zhvillohet në Tetovë. 

 

Rezultati i ndeshjes: 

-Seti 1: 21-5 

-Seti 2: 21-15 

-Fitorja 2-0 për Kosovën! 

 

Përkrahja nga shqiptarët në Tetovë ishte e jashtëzakonshme — tifozët tanë krijuan një atmosferë të 

mrekullueshme, duke dhënë zemër dhe kurajo për çiftin e Kosovës që shkëlqeu në fushën e rërës! 

 

 

 



 

                                                                      

 

TRAJNERËT NGA KOSOVA DIPLOMOJNË ME SUKSES NË NIVELIN MË TË LARTË BOTËROR TË 

FIVB-SË 

29 QERSHOR, 2025 

 

Federata e Volejbollit e Kosovës ka kënaqësinë të njoftojë se trajnerët Lorik Ilazi, Ylli Kadriu dhe 

Blend Haxhikadrija kanë përfunduar me sukses kursin ndërkombëtar “FIVB Coaches Course – 

Level III”, të mbajtur në Podgoricë, Mal i Zi, nga data 22 deri më 29 qershor 2025.  

 

Level III është niveli më i lartë botëror i licencimit të trajnerëve nga Federata Botërore e Volejbollit 

(FIVB), i dedikuar për trajnerët që punojnë me ekipe kombëtare, klube elitare dhe në gara 

ndërkombëtare. 

 

Pjesëmarrja dhe diplomimi në këtë kurs është dëshmi e përkushtimit dhe ambicies së trajnerëve 

kosovarë për të ngritur më tej cilësinë e volejbollit tonë. 

FVK i uron suksese të mëtejshme trajnerëve tanë në rrugëtimin e tyre drejt sukseseve kombëtare 

dhe ndërkombëtare! 

 



 

                                                                      

BURIM ZYMERI PO E NDAN DREJTËSINË NË EVROPIANIN U16 

7 Korrik, 2025 

 

Kampionati Evropian për vajza U16, që po zhvillohet për herë të parë në histori në Prishtinë dhe 

Tiranë, po shënon një sukses të jashtëzakonshëm në organizim, mikpritje dhe përfaqësim. Një nga 

figurat kyçe të këtij suksesi në aspektin teknik është gjyqtari me thirrje ndërkombëtare, Burim 

Zymeri, i cili po ndan drejtësinë në Grupin II që po luan ndeshjet në kryeqytetin tonë. 

-Zymeri, pas një përvoje të pasur në shumë ngjarje të rëndësishme ndërkombëtare, ka ndarë 

drejtësinë në katër ndeshje brenda katër ditëve, nga gjithsej shtatë që do të luhen në këtë grup, dhe 

do të jetë në aksion edhe në tri ditët e mbetura të garës. 

- Angazhimi i tij i pandërprerë tregon nivelin e lartë profesional dhe respektin që gëzon në 

strukturat e volejbollit evropian. Përveç prezantimit të shkëlqyer organizativ dhe mundësisë 

historike për përfaqësimin e Kombëtares sonë U16, prezenca e një gjyqtari kosovar në këtë nivel 

është një vlerë e shtuar për Federatën e Volejbollit të Kosovës.  

-Ajo dëshmon zhvillimin e vazhdueshëm të volejbollit në vendin tonë në të gjitha segmentet. 

-FVK i uron Burim Zymerit shumë suksese në detyrat e radhës dhe e falënderon për përfaqësimin 

dinjitoz në arenën ndërkombëtare. 

 

 

 



 

                                                                      

EVROPIANI U16 THELLON BASHKËPUNIMIN KOSOVË-MALI I ZI 

8 Korrik, 2025 

 

Presidenti i Komitetit Olimpik të Kosovës, Ismet Krasniqi, ka pritur sot në takim udhëheqësit e 

lartë të Federatës së Volejbollit të Malit të Zi, kryetarin Nikola Kazic dhe sekretarin e përgjithshëm 

Ivan Boskovic. 

 

Në këtë takim, që u mbajt në kuadër të vizitës së tyre në Kosovë me rastin e CEV Kampionatit 

Evropian U16 për vajza, morën pjesë edhe drejtuesit e Federatës së Volejbollit të Kosovës – 

kryetari Bahri Gjinovci, njëherësh anëtar i Bordit Ekzekutiv të KOK-ut, dhe sekretari i 

përgjithshëm Valon Nikqi. 

 

Organizimi i Kampionatit Evropian U16 nga Kosova ka bërë që vëmendja e gjithë Evropës të 

përqendrohet në vendin tonë, duke e konfirmuar aftësinë organizative dhe seriozitetin e federatës 

sonë në skenën ndërkombëtare. 

  

 

 

 



 

                                                                      

FALEMINDERIT NGA ZEMRA! 

10 DITË TË PAHARRUESHME, 10 DITË PASION, EMOCION DHE ENERGJI TË 

JASHTËZAKONSHME! 
 

Prishtina ishte zemra e volejbollit evropian, dhe Kosova u shndërrua në një skenë mikpritjeje, 

profesionalizmi dhe krenarie. 

Në emrin tim dhe të Federatës së Volejbollit të Kosovës, faleminderit me zemër të gjithëve që 

kontribuan në realizimin e këtij organizimi historik.  

Kjo nuk ishte vetëm një garë sportive, ishte një dëshmi se Kosova di të organizojë, di të mikpresë 

dhe di të shpalosë vlerat më të mira që ka. 

 

Një falënderim i veçantë për stafin e Kombëtares sonë, trajnerin Lorik Ilazi, ndihmësit Ylli Kadriu, 

Vlora Berisha dhe Blend Haxhikadrija, team menaxherin Naser Krasniqi, si dhe fizioterapistin 

Muhamet Ahmeti, për përkushtimin dhe punën e palodhur. 

Faleminderit vajzave tona të jashtëzakonshme! Ne ishim aty për ju, për t’ju krijuar kushte dinjitoze 

dhe ju na shpërblyet me zemër, guxim dhe përparim të dukshëm në çdo ndeshje.  

Ju jeni frymëzimi ynë! 

 

Me mirënjohje të thellë për anëtarët e Bordit të FVK-së, Këshillin Organizativ, si dhe për trajnerët, 

prindërit dhe tifozët tanë të dashur, që u bëtë një me ne, e i dhatë zemër çdo momenti, çdo pikë, 

çdo përfaqësimi të Kosovës. 

Falenderim nga shpirti për gjyqtarët e Kosovës, administrata e FVK-së, vullnetarët, team guides, 

që me buzëqeshje dhe përkushtim ishin shtylla e këtij organizimi. 

 

Faleminderit shumë Policia e Kosovës dhe Forca e Sigurisë, që ishit krahu i djathtë i organizimit. 

Mbledhësit e topave, gjyqtarët e vijave, e-scorer-at dhe Albin Rexhepi që bëri punë të 

mrekullueshme në statistika. 

 

Ky kampionat ishte më shumë se sport.  

Ishte një histori e re për Kosovën.  

Një dëshmi se jemi gati për ngjarje të mëdha ndërkombëtare.  

Se volejbolli, përtej rrjetës, ndërton ura, lidh njerëz dhe promovon vendin tonë në formën më të 

ndritur. 

 

 

 

 

 

 



 

                                                                      

 

 

 

 



 

                                                                      

DARKO PREBIRAÇEVIÇ, TRAJNERI I RI I KOMBËTARES A TË DJEMVE 

17 Korrik, 2025 

 

Federata e Volejbollit e Kosovës ka zyrtarizuar sot marrëveshjen me trajnerin e njohur malazez, 

Darko Prebiraçeviç, i cili do të udhëheq Kombëtaren A të meshkujve për një periudhë njëvjeçare, 

në kuadër të projektit të mbështetur nga Federata Ndërkombëtare e Volejbollit (FIVB). 

 

Marrëveshja u nënshkrua në ambientet e Federatës së Volejbollit të Kosovës, në prani të presidentit 

Bahri Gjinovci dhe sekretarit të përgjithshëm Valon Nikqi. 

Përveç angazhimit në Kombëtaren A, trajneri Prebiraçeviç do të përfshihet edhe në zhvillimin e 

ekipeve të tjera kombëtare të grupmoshave, në vazhdën e projektit të nisur me mbështetjen e FIVB 

për ngritjen e volejbollit kosovar në të gjitha nivelet. 

 

Prebiraçeviç është trajneri i dytë i huaj që angazhohet në drejtimin e Kombëtares së Kosovës, pas 

çekut Martin Nemec, i cili e udhëhoqi ekipin së fundmi. 

 

 

 

 



 

                                                                      

KV DRITA NGA GJILANI DO TA ORGANIZOJË BVA KUPËN E KLUBEVE PËR FEMRA 2025 
20 Korrik, 2025 

 

Federata Ballkanike e Volejbollit (BVA) ka konfirmuar zyrtarisht përmes një komunikate me 

email se organizimi i BVA Kupës Ballkanike për Klube 2025(femrat), i është besuar KV Drita 

nga Gjilani. Ky është një lajm i rëndësishëm për volejbollin kosovar, pasi për herë të tretë, KV 

Drita do të jetë nikoqire e kësaj gare prestigjioze rajonale. 

 

Turneu do të mbahet në qytetin e Gjilanit, me pjesëmarrjen e katër klubeve: 

• ZOK Borac – Bosnje dhe Hercegovinë 

• AEK Athens – Greqi 

• OK Fit Fan Volej – Maqedonia e Veriut 

• KV Drita – Kosovë 

 

Me përvojën e arritur ndër vite, në organizime të kësaj natyre, pritet që edhe sivjet teknikisht dhe 

operativisht, KV Drita ta bëjë më të mirën, që të vlerësohet me nota të larta. 

BVA Cup pritet të organizohet në 10 ditëshin e fundit të Shtatorit, kurse data e saktë pritet të 

mësohet së shpejti. 

Ky vendim është dëshmi e reputacionit dhe profesionalizmit që volejbolli kosovar e ka ndërtuar 

në organizimin e ngjarjeve të rëndësishme, duke forcuar rolin e Kosovës në arenën rajonale të 

volejbollit. 

 



 

                                                                      

ISTREF ELEZAJ NË CEV U16 KAMPIONATIN EVROPIAN NË ARMENI 
28 Korrik, 2025 

 

Gjyqtari kosovar Istref Elezaj po shkëlqen në CEV U16 Kampionatin Evropian të djemve që po 

zhvillohet në Jerevan të Armenisë, 

 

Që nga dita e parë, Elezaj po ndan drejtësinë në fushë, duke gjykuar ndeshjen Letonia – Sllovenia 

së bashku me suedezin Magnus Hagstrom. 

Me 5 ndeshje të gjykuara në mesin e elitës evropiane, dhe dy prej tyre si gjyqtar kryesor, Elezaj 

ka treguar nivel të lartë profesionalizmi. 

 

Kujtojmë se ai është gjyqtari i parë nga Kosova që ka marrë thirrje nga FIVB. 

Kampionati i 16 vjeçarëve përfundon më 3 gusht 2025 me finalen e planifikuar në atë datë, kurse 

pritet që Elezaj të vazhdojë të jetë pjesë e ndarjes së drejtësisë në ndeshjet e ardhshme. 
 

 

 



 

                                                                      

 

KOSOVA MBËRRIN NË OSJEK DHE ZHVILLON STËRVITJEN E PARË PARA SFIDËS ME 

KROACINË 
8 Gusht, 2025 

 

Kombëtarja A e Kosovës në volejboll për vajza ka mbërritur në qytetin e Osjekut, ku të shtunën 

do të përballet me Kroacinë në kuadër të kualifikimeve për CEV EuroVolley 2026. 

 

Pas udhëtimit, vajzat tona kanë zhvilluar menjëherë stërvitjen e parë në palestrën ku do të luhet 

ndeshja, duke u ambientuar me kushtet dhe parketin e fushës. Atmosfera në ekip është shumë 

pozitive dhe mbizotëron motivimi, besimi dhe përkushtimi për të dhënë maksimumin në këtë 

përballje të rëndësishme. 

 

Përzgjedhësi Lorik Ilazi, së bashku me asistente Ylli Kadriu dhe Vlora Berisha, po punojnë me 

përqendrim të lartë në detajet teknike dhe taktike, në mënyrë që ekipi të jetë gati për të përballuar 

një kundërshtar të fortë si Kroacia. 

 

 

 



 

                                                                      

KROACIA 3–0 KOSOVA 

9 Gusht, 2025 

 

Kombëtarja A e vajzave në volejboll e ka mbyllur ciklin e kualifikimeve për CEV EuroVolley 

2026 me ndeshjen e zhvilluar sonte në Osjek ndaj Kroacisë. 

-Kroacia 3–0 Kosova  

(25-8, 25-12, 25-11) 

 

Pavarësisht rezultatit, vajzat tona treguan përkushtim dhe luftuan deri në fund, duke u përballur 

me një kundërshtar me eksperiencë dhe nivel të lartë. Ky edicion kualifikues ka shërbyer si një 

përvojë e çmuar për ekipin, duke nxjerrë në pah fusha ku duhet punuar më tej dhe forcën e 

karakterit të lojtareve tona. 

-Faleminderit të gjitha lojtareve, stafit teknik dhe gjithëve për përkrahjen e vazhdueshme gjatë 

gjithë kampanjës kualifikuese.  
 

 



 

                                                                      

ARMEND BERISHA MBYLL KAPITULLIN ME KOMBËTAREN – FVK E NDERON PËR 22 VITE 

KONTRIBUT 

9 Gusht, 2025 

 

Para ndeshjes mes Kosovës dhe Sllovakisë, Presidenti i Federatës së Volejbollit të Kosovës, Bahri 

Gjinovci, e nderoi ish-volejbollistin e Kombëtares, Armend Berisha, me një çmim të veçantë, duke 

shënuar lamtumirën e tij nga Kombëtarja. 

 

Për 22 vite në volejbollin aktiv, duke luajtur një rol të rëndësishëm në klubet brenda dhe jashtë 

Kosovës, si dhe në nivelin e Kombëtares, Armend Berisha mbetet një emër që ka lënë gjurmë në 

periudhën para dhe pas ndërkombëtarizimit të volejbollit kosovar. 

 

FVK e falënderon përzemërsisht për kontributin e jashtëzakonshëm dhe përkushtimin e tij në 

zhvillimin e volejbollit të Kosovës. 
 

 

 



 

                                                                      

KOMBËTARJA A VIJON PËRGATITJET PARA SFIDËS ME LETONINË 

11 Gusht, 2025 

 

Kombëtarja A e Kosovës në volejboll për meshkuj ka vazhduar fazën përgatitore për ndeshjen e 

fundit të kualifikimeve për CEV EuroVolley 2026. 

 

Djemtë kanë zhvilluar stërvitjen e radhës në palestrën e re të Lipjanit, ndërsa ekipi po qëndron i 

akomoduar në Holiday Resort, para nisjes drejt Letonisë. Udhëtimi drejt Rigas do të bëhet më 14 

gusht, ndërsa “Dardanët” do ta zhvillojnë ndeshjen e fundit të këtij cikli më 16 gusht, pikërisht në 

kryeqytetin letonez. 

 

Federata e Volejbollit e Kosovës u uron djemve mbarësi në fazën përgatitore dhe shumë suksese 

në këtë paraqitje të fundit të kampanjës kualifikuese. 
 

 



 

                                                                      

KOSOVA PËRFAQËSOHET NË KAMPIONATIN EVROPIAN U22 NË BEACH VOLLEY NË BADEN 

TË AUSTRISË 

13 Gusht, 2025 

  

Kosova po merr pjesë në Kampionatin Evropian U22 në beach volley, që po zhvillohet në Baden 

të Austrisë, me dy dyshe në konkurrencën e meshkujve dhe femrave. 

 

Në garat e femrave, vendin tonë po e përfaqësojnë Amela Llugaliu dhe Sara Pira, të udhëhequra 

nga trajneri Edon Ibrahimi, në Grupin E me Çekinë 2, Sloveninë dhe Ukrainën. 

 

Në kategorinë e meshkujve, Kosova përfaqësohet nga Premtim Bytyqi dhe Plator Fetahu, të 

udhëhequr nga trajneri Albin Rexhepi, në Grupin H me Gjermaninë, Latvian dhe Holandën. 

 

Ndeshjet e së nesërmes (14.08.2025) 

• Femrat: 

Kosova – Sllovenia | 09:20 

Kosova – Ukraina | 16:00 

• Meshkujt: 

Kosova – Holanda | 14:20 

 

Federata e Volejbollit e Kosovës u uron suksese dhe paraqitje sa më të mirë përfaqësuesve tanë në 

këtë kampionat. 

 



 

                                                                      

KOSOVA DINJITOZE NDAJ LETONISË  

16 gusht, 2025 

 

Letonia 3–1 Kosova 

(25-13, 25-12, 23-25, 25-16) 

 

Kombëtarja A e Kosovës në volejboll për meshkuj ka mbyllur ciklin e kualifikimeve për CEV 

EuroVolley 2026 me një paraqitje dinjitoze në Riga, ndaj përfaqësueses së Letonisë. 

 

Pas dy seteve të para të dominuara nga vendasit, “Dardanët” reaguan fuqishëm në setin e tretë, 

duke fituar me rezultat 23-25 dhe duke treguar shpirt gare, vendosmëri dhe forcë kolektive.  

Në setin e katërt, Letonia riktheu kontrollin dhe e mbylli ndeshjen në favor të saj. Në fund të 

ndeshjes, organizatorët shpallën edhe lojtarët më të dalluar nga të dyja ekipet. 

 

Nga Kombëtarja e Kosovës, për performancën më të mirë u vlerësua Erioni Bajrami, i cili me lojën 

e tij spikati në parket. 

 

Ky cikël kualifikues për Kosovën shënon një tjetër përvojë të vlefshme ndërkombëtare, ku lojtarët 

tanë fituan eksperiencë dhe treguan se janë të gatshëm të ndërtojnë një të ardhme më të fortë në 

skenën evropiane të volejbollit. 
 
 

 

 

 

 

 

 

 

 

 

 

 

 



 

                                                                      

FVK DHE FPVK NËNSHKRUAN MEMORANDUM BASHKËPUNIMI 

20 Gusht, 2025 

 

Federata e Volejbollit e Kosovës (FVK) ka nënshkruar memorandum bashkëpunimi me Federatën 

e ParaVolejbollit të Kosovës (FPVK), me qëllim të mbështetjes dhe zhvillimit të aktiviteteve të 

paravolejbollit në vend. 

Marrëveshja u zyrtarizua në një takim ku presidenti i FVK-së, Bahri Gjinovci, dhe sekretari i 

përgjithshëm, Valon Nikqi, pritën presidenten e FPVK-së, Drilona Islami, e shoqëruar nga 

sekretari i përgjithshëm, Gëzim Ibrahimi. 

 

Ky memorandum shënon një hap të rëndësishëm drejt fuqizimit të sportit për persona me aftësi të 

kufizuara, duke krijuar hapësira të reja për përfshirje, bashkëpunim dhe zhvillim të paravolejbollit 

në Kosovë.  

 

Po ashtu, marrëveshja parasheh edhe ngritjen e kapaciteteve profesionale për trajnerë, gjyqtarë dhe 

organizatorë, me synim që sporti i paravolejbollit të ketë një bazë të qëndrueshme e afatgjatë. 

 

Ky bashkëpunim është dëshmi e përkushtimit të të dy federatave për të ngritur sportin në të gjitha 

nivelet, për të fuqizuar kapacitetet dhe për të promovuar barazinë përmes aktiviteteve sportive. 

 

 



 

                                                                      

 

FVK NIS AKTIVITETET NË KUADËR TË PROJEKTIT “PARAVOLLEY EUROPE DEVELOPMENT 

PARTNERSHIP” 

27 Gusht, 2025 

 

Federata e Volejbollit e Kosovës (FVK) ka shënuar aktivitetin e parë të projektit Erasmus+ 

“Paravolley Europe Development Partnership”, i realizuar në partneritet me Paravolley Europe 

dhe pesë federata rajonale. 

Në këtë ngjarje morën pjesë drejtuesit e FVK-së, kryetari Bahri Gjinovci dhe sekretari i 

përgjithshëm Valon Nikqi, si dhe përfaqësuesit e Federatës së Paravolejbollit të Kosovës, kryetarja 

Drilona Islami dhe sekretari i përgjithshëm Gëzim Brahimi. 

Aktiviteti u hap me prezantime mbi projektin dhe disiplinën e Paravolley, një sport i ri në Kosovë, 

ku u theksuan rregullat bazë, vlerat dhe rëndësia e tij për zhvillimin e sportit gjithëpërfshirës. 

Më pas u zhvilluan ndeshje demonstrative me pjesëmarrjen e personave me aftësi të veçanta, të 

cilët dëshmuan talentin dhe pasionin e tyre për volejbollin. 
  

 



 

                                                                      

 

“VOLEJBOLLI NË SHKOLLA” - NJË HAP I RI PËR TË ARDHMEN E KËTIJ SPORTI NË KOSOVË 

12 Shtator, 2025 

 

Dje, në ambientet e Federatës së Volejbollit të Kosovës, në prani të drejtuesve të FVK-së dhe 

përfaqësuesve të programit Sport në Shkolla nga Federata e Sportit Shkollor, u shpërndanë pajisjet 

sportive për shkollat përfituese në sportin e volejbollit. 

- Në këtë fazë të programit janë përzgjedhur 14 shkolla nga mbarë Republika e Kosovës, të cilat 

kanë plotësuar kriteret përkatëse. Nxënësit e këtyre shkollave do të kenë mundësinë të ndjekin 

kurse falas të volejbollit si orë jashtë-mësimore, duke u afruar edhe më shumë me sportin që sjell 

energji, disiplinë dhe bashkëpunim. 

-Projekti “Volejbolli në Shkolla” është pjesë e programit kombëtar Sport në Shkolla, i cili 

mbështetet nga Ministria e Kulturës, Rinisë dhe Sportit dhe zbatohet nga Federata e Sportit 

Shkollor, në partneritet të ngushtë me Federatën e Volejbollit të Kosovës. 

FVK mbetet e përkushtuar që përmes këtij programi të krijojë gjenerata të reja volejbollistësh, 

duke ndërtuar bazën për sukseset e ardhshme të sportit tonë. 

Sport – Edukim – Shëndet për fëmijët tanë! 

 

 

 



 

                                                                      

PREZANTOHEN RREGULLAT E REJA DHE TËRHIQET SHORTI 

20 Shtator, 2025 

 

Federata e Volejbollit e Kosovës (FVK) në bashkëpunim me Shoqatën e Gjyqtarëve të Volejbollit 

ka organizuar një takim pune me përfaqësuesit e klubeve të të gjitha rangjeve garuese, të cilët u 

përfaqësuan nga trajnerët, kapitenët dhe zyrtarë të tjerë.  

Qëllimi i këtij takimi ishte njoftimi i drejtpërdrejtë me rregulloret e reja që hyjnë në fuqi nga ky 

edicion, në përputhje me ndryshimet globale që ka pësuar sporti i volejbollit. 

Në këtë kuadër, u vendos theksi i veçantë në interpretimin e ri të rregullores për “topin e dytë” 

gjatë zhvillimit të lojës, i cili përbën një ndër ndryshimet më të rëndësishme dhe që do të ketë 

ndikim të drejtpërdrejtë në mbarëvajtjen e garave. FVK thekson se transparenca dhe informimi i 

plotë i klubeve është kyç për të siguruar uniformitet në zbatimin e rregullave dhe për të shmangur 

paqartësitë gjatë ndeshjeve. Takimi me klubet u parapri dhe u përcoll nga një seminar profesional 

me gjyqtarët e të gjitha niveleve.  

Dy gjyqtarët me thirrje ndërkombëtare, Burim Zymeri njëherit kryetar i Shoqatës së Gjyqtarëve 

dhe Istref Elezaj, mbajtën ligjërata mbi implementimin e ndryshimeve më të fundit në ndarjen e 

drejtësisë sportive, duke sjellë praktika të përditësuara në përputhje me standardet ndërkombëtare. 

Një fjalë rasti u mbajt nga sekretari i përgjithshëm i FVK-së, z. Valon Nikqi, dhe nga komesari i 

sapoemëruar, z. Fadil Lumi, të cilët nënvizuan rëndësinë e bashkëpunimit të të gjitha palëve për 

një edicion garues të suksesshëm, profesional dhe në nivel të lartë organizativ. 

Në përmbyllje të aktivitetit, u bë edhe hedhja e shortit për të gjitha ligat kombëtare, duke filluar 

nga Superliga elitare, e deri te Superliga B dhe nivelet tjera garuese, çka shënon edhe hapin zyrtar 

drejt fillimit të edicionit të ri. 

Me këtë organizim gjithëpërfshirës, FVK ka konfirmuar edhe një herë përkushtimin për një 

kampionat të drejtë, transparent dhe në standardet më të larta, ku gjyqtarët dhe klubet 

bashkëpunojnë për ta çuar volejbollin kosovar përpara. 

 

 



 

                                                                      

FER VOLLEY FITON SUPERKUPËN E KOSOVËS PAS DOMINIMIT NË TRE SETE 
21 Shtator, 2025 

 

Superkupa e Kosovës në volejboll solli përballjen e shumëpritur mes Fer Volley dhe KVF Ferizaj, 

një ndeshje që u mbyll me fitore të pastër të Fer Volley me rezultat 3-0 në sete. 

• Seti i parë (25-14) 

Fer Volley e nisi ndeshjen me ritëm të lartë, duke marrë epërsi që nga topat e parë. Me lojë të 

organizuar dhe shërbime të forta, ata e mbajtën Ferizajn larg në rezultat, duke e mbyllur setin 

bindshëm 25-14. 

• Seti i dytë (25-11) 

Në këtë set u pa qartë superioriteti i Fer Volley. Mbrojtja solide dhe sulmet e sakta bënë diferencën, 

ndërsa KVF Ferizaj nuk arriti të gjente ritmin e duhur. Seti u mbyll 25-11, duke afruar kampionët 

një hap nga trofeu. 

• Seti i tretë (25-15) 

Edhe pse Ferizaj tentoi të rikthehej në lojë, Fer Volley nuk lejoi befasi. Me disiplinë të plotë dhe 

dominim në çdo element të lojës, ata e përfunduan ndeshjen 25-15, duke e vulosur fitoren 3-0 dhe 

duke ngritur lartë trofeun e Superkupës. 

Ceremonia e ndarjes së çmimeve i dha një pamje të veçantë mbrëmjes festive: 

• Kupën e ndau Presidenti i FVK-së, Bahri Gjinovci. 

Medaljet e arta u shpërndanë nga Valon Nikqi, sekretar i përgjithshëm i FVK-së, Habil Ajeti, 

nënkryetar i Federatës së Volejbollit të Maqedonisë së Veriut, dhe Emine Reka, nënkryetare e 

FVK-së. 

Medaljet e argjendta iu dhanë KVF Ferizajt nga anëtarët e Bordit të FVK-së: Gezim Brahimi, 

Antigone Veseli dhe Ermal Maliqi. 

 

 



 

                                                                      

TRE TRAJNERË KOSOVARË PO E NDJEKIN KONVENTËN E TRAJERËVE TË CEV NË ZARË TË 

KROACISË 

27 Shtator, 2025 

 

Trajnerët kosovarë Jon Kajtazi, Arbona Haxhaj dhe Qendrim Jashanica kanë arritur në Zarë të 

Kroacisë, ku po marrin pjesë në CEV Coaches Convention 2025, ngjarjen më të madhe vjetore të 

trajnerëve të volejbollit në Evropë. 

Konventa, e cila këtë vit po organizohet për të pestin vit me radhë, po mbledh në një vend dhjetëra 

trajnerë, edukatorë dhe liderë teknikë nga e gjithë Evropa, të cilët po shkëmbejnë përvoja, ide dhe 

praktika të reja mbi zhvillimin e volejbollit. 

Pjesëmarrja e trajnerëve tanë në këtë aktivitet prestigjioz është dëshmi e përkushtimit për të sjellë 

njohuri dhe qasje moderne në zhvillimin e volejbollit kosovar, duke kontribuar kështu në rritjen e 

cilësisë së punës me gjeneratat e reja. 

“Great coaching changes lives – Trajneri i madh ndryshon jetë” është motoja e kësaj konvente, që 

po ofron përvojë të veçantë profesionale për pjesëmarrësit nga Kosova. 
 

 

 

 

 

 

 

 

 

 

 

 

 

 

 

 

 

 



 

                                                                      

KV VËLLAZNIMI U16 MYSAFIR NDERI NË BULLGARI 

4 Tetor, 2025 

 

-Komuna e Plevenit në Bullgari ka ftuar ekipin e KV Vëllaznimi U16 për të marrë pjesë në një 

turne dyditor ndërkombëtar që po mbahet në këtë qytet, ku ndër pjesëmarrësit është edhe 

nënkampioni i Bullgarisë U16. 

-Turneu po organizohet nga klubi Spartak Pleven në bashkëpunim me Komunën e Plevenit, e cila 

ka shprehur mirënjohje të veçantë për pjesëmarrjen e ekipit nga Kosova. 

-Në shenjë nderimi, organizatorët kanë nderuar KV Vëllaznimi U16 me një mirënjohje të veçantë, 

duke vlerësuar kontributin dhe përfaqësimin dinjitoz të klubit në këtë aktivitet sportiv 

ndërkombëtar. 
 

 

 

 

 

 

 

 

 



 

                                                                      

𝐃𝐑𝐈𝐓𝐀 𝐄 𝐁𝐑𝐎𝐍𝐙𝐓Ë 𝐍Ë 𝐊𝐔𝐏Ë𝐍 𝐁𝐀𝐋𝐋𝐊𝐀𝐍𝐈𝐊𝐄 𝐁𝐕𝐀 𝐂𝐔𝐏 𝟐𝟎𝟐𝟓! 

8 Tetor, 2025 

 

𝐃𝐑𝐈𝐓𝐀 𝐄 𝐁𝐑𝐎𝐍𝐙𝐓Ë 𝐍Ë 𝐊𝐔𝐏Ë𝐍 𝐁𝐀𝐋𝐋𝐊𝐀𝐍𝐈𝐊𝐄 𝐁𝐕𝐀 𝐂𝐔𝐏 𝟐𝟎𝟐𝟓!  

Federata e Volejbollit të Kosovës përgëzon klubin 𝐊𝐕 𝐃𝐫𝐢𝐭𝐚 për suksesin e arritur, duke fituar 

𝐦𝐞𝐝𝐚𝐥𝐣𝐞𝐧 𝐞 𝐛𝐫𝐨𝐧𝐳𝐭𝐞̈ në 𝐊𝐮𝐩𝐞 ̈𝐧 𝐁𝐚𝐥𝐥𝐤𝐚𝐧𝐢𝐤𝐞 𝐩𝐞 ̈𝐫 𝐊𝐥𝐮𝐛𝐞 (𝐁𝐕𝐀 𝐂𝐮𝐩 𝟐𝟎𝟐𝟓), e cila u zhvillua 

nga 𝟔 𝐝𝐞𝐫𝐢 𝐦𝐞 ̈ 𝟖 𝐭𝐞𝐭𝐨𝐫 𝐧𝐞̈ 𝐒𝐤𝐞𝐧𝐝𝐞𝐫𝐚𝐣. 
𝐊𝐕 𝐃𝐫𝐢𝐭𝐚 e përfaqësoi në mënyrën më dinjitoze volejbollin tonë në këtë garë, ku mbajti edhe 

përgjegjësinë e nikoqirit dhe mori nota të larta vlerësimi për organizimin e shkëlqyer. 

Në 𝐁𝐕𝐀 𝐂𝐮𝐩 𝟐𝟎𝟐𝟓, vendin e parë e zuri 𝐀𝐄𝐊 𝐧𝐠𝐚 𝐀𝐭𝐡𝐢𝐧𝐚 (𝐆𝐫𝐞𝐪𝐢), të dytin 𝐎𝐊 𝐇𝐞𝐫𝐜𝐞𝐠 𝐍𝐨𝐯𝐢 
𝐧𝐠𝐚 𝐌𝐚𝐥𝐢 𝐢 𝐙𝐢, ndërsa të tretin 𝐊𝐕 𝐃𝐫𝐢𝐭𝐚 𝐧𝐠𝐚 𝐆𝐣𝐢𝐥𝐚𝐧𝐢. 
Pjesëmarrëse në këtë garë ishte edhe 𝐎𝐊 𝐅𝐢𝐭 𝐅𝐮𝐧 𝐕𝐨𝐥𝐥𝐞𝐲 𝐧𝐠𝐚 𝐌𝐚𝐪𝐞𝐝𝐨𝐧𝐢𝐚 𝐞 𝐕𝐞𝐫𝐢𝐮𝐭. 
Në ceremoninë e ndarjes së medaljeve dhe trofeut, Kupën, Kampionit AEK Athens e ndau 

presidenti i FVK-së Bahri Gjinovci. 

Medaljet e arta i ndau sekretari i përgjithshëm i FVK-së Valon Nikqi. 

Medalistet e bronzta skuadra kosovare KV Drita, i pranoi medaljet nga Fran Prenga. 

 
 

 

 



 

                                                                      

 

FVK NË CEREMONINË E DITËS KOMBËTARE TË HUNGARISË 

22 Tetor, 2025 

 

Me ftesë të Ambasadorit të Hungarisë në Kosovë, Sh.T. László István Dux, drejtues të Federatës 

së Volejbollit të Kosovës morën pjesë në ceremoninë solemne të organizuar me rastin e Ditës 

Kombëtare të Hungarisë, e cila u mbajt të mërkurën në mbrëmje 

Federatën e Volejbollit të Kosovës e përfaqësuan presidenti Bahri Gjinovci, sekretari i 

përgjithshëm Valon Nikqi, si dhe anëtarja e bordit Gentiana Beqa, të cilët shprehën urimet më të 

sinqerta për këtë ditë të rëndësishme për popullin dhe shtetin hungarez. 

Në fjalën e tij, Ambasadori Dux përshëndeti të pranishmit dhe vlerësoi marrëdhëniet e shkëlqyera 

ndërmjet dy vendeve, duke theksuar rëndësinë e bashkëpunimit në fusha të ndryshme. 

Edhe në aspektin sportiv, Hungaria ka qenë dhe mbetet një partner strategjik i Federatës së 

Volejbollit të Kosovës, me bashkëpunime që kanë kontribuar në zhvillimin e vazhdueshëm të 

volejbollit në vendin tonë. 

Në këtë rast, Federata e Volejbollit e Kosovës dërgon urimet më të përzemërta për Federatën 

Hungareze të Volejbollit dhe gjithë komunitetin sportiv hungarez, duke u dëshiruar suksese të 

vazhdueshme në zhvillimin dhe promovimin e sportit. 
 

 

 



 

                                                                      

SEMINAR PROFESIONAL PËR TRAJNERËT E VOLEJBOLLIT ME PJESËMARRJE TË GJERË NË 

PRISHTINË 

25 Tetor, 2025 

 

-Federata e Volejbollit e Kosovës ka organizuar sot seminarin profesional për trajnerët e 

volejbollit, me pjesëmarrjen e mbi 40 trajnerëve nga e gjithë Kosova. Në hapje të seminarit, të 

pranishmit i përshëndeti sekretari i përgjithshëm i FVK-së, z. Valon Nikqi, i cili theksoi rëndësinë 

e zhvillimit të vazhdueshëm profesional të trajnerëve si bazë për avancimin e volejbollit kosovar. 

-Ligjërues i seminarit ishte z. Darko Prebiracevic, selektor i Kombëtares A të meshkujve të 

Kosovës, i cili ndau përvoja të vlefshme nga puna e tij dhe nga praktikat bashkëkohore të 

volejbollit ndërkombëtar. 

-Në pjesën e parë të seminarit u fokusua tek trajnerët e shkollave dhe zhvillimi i talenteve të rinj, 

ndërsa pjesa e dytë iu dedikua niveleve më të avancuara të trajnimit dhe menaxhimit të ekipeve 

elitare. 

-Në përmbyllje të aktivitetit, të gjithë pjesëmarrësve iu ndanë certifikata pjesëmarrjeje nga 

presidenti i FVK-së, z. Bahri Gjinovci, dhe selektori Prebiracevic, si vlerësim për angazhimin dhe 

kontributin e tyre në ngritjen e cilësisë së volejbollit në vend. 
 

 



 

                                                                      

FER VOLLEY TË MËRKURËN E NIS AVENTURËN EVROPIANE! 

28 Tetor, 2025 

 

Skuadra e Fer Volley nga Ferizaj e fillon nesër rrugëtimin e saj evropian në CEV Challenge Cup, 

ku do të përballet me ekipin zviceran Volley Düdingen. 

 

Kjo ndeshje është e vlefshme në kuadër të rrethit të 32 ekipeve, pjesë e raundit të parë kualifikues 

të garës evropiane. 

 

Federata e Volejbollit të Kosovës i uron suksese Fer Volley-t në këtë sfidë të rëndësishme 

ndërkombëtare! 

 

 



 

                                                                      

FVK E NËNSHKRUAN “DEKLARATËN BRIGHTON PLUS HELSINKI” 

3 Nëntor, 2025 

 

Federata e Volejbollit e Kosovës (FVK) me krenari njofton nënshkrimin zyrtar të “Deklaratës 

Brighton plus Helsinki për Gratë dhe Sportin”, duke riafirmuar përkushtimin e saj të palëkundur 

për avancimin e barazisë gjinore, fuqizimin e grave dhe mundësive të barabarta në sport. 

Deklarata u nënshkrua nga z. Bahri Gjinovci, President i Federatës së Volejbollit të Kosovës, në 

prani të z. Valon Nikqi, Sekretar i Përgjithshëm, dhe znj. Zanfina Xhemajli, anëtare e stafit 

administrativ, të cilët vepruan si dëshmitarë zyrtarë. 

Ceremonia e nënshkrimit u organizua nga Komiteti Olimpik i Kosovës dhe u mbajt në Hotelin 

Swiss Diamond në Prishtinë, duke bashkuar përfaqësues të institucioneve sportive kombëtare, 

federatave dhe partnerëve të përkushtuar për promovimin e barazisë nëpërmjet sportit. 

Federata e Volejbollit e Kosovës njihet gjerësisht për roli e saj thelbësor në promovimin e barazisë 

gjinore dhe fuqizimin e grave në sport. Ky përkushtim reflektohet edhe në përbërjen e Bordit 

Ekzekutiv, ku 4 nga 11 anëtarë janë gra, përfshirë një nënkryetare. 

Volejbolli mbetet sporti ekipor me pjesëmarrjen më të lartë të grave në Kosovë, me 34 ekipe aktive 

të femrave që garojnë në të gjitha nivelet e kampionateve kombëtare — dëshmi e përkushtimit të 

qëndrueshëm të FVK-së për zhvillimin e talenteve dhe krijimin e mundësive të barabarta për 

sukses. 

Me nënshkrimin e Deklaratës Brighton plus Helsinki, Federata e Volejbollit e Kosovës forcon 

edhe më tej vendosmërinë për ta bërë sportin një platformë gjithëpërfshirëse, ku gratë dhe burrat 

gëzojnë të drejta, respekt dhe njohje të barabartë, si brenda ashtu edhe jashtë fushës sportive. 

 

 
 

 



 

                                                                      

ADRIATIK BERISHA TRANSFEROHET NË MONGOLI – NGA KAMPION NË KOSOVË NË ELITËN 

AZIATIKE 

4 Nëntor, 2025 
 
 

Volejbollisti i njohur kosovar, Adriatik Berisha, ka nisur një aventurë të re ndërkombëtare duke u 

transferuar në kampionatin elitar të Mongolisë, ku do të përfaqësojë skuadrën Darkhan Moguls. 

Berisha, i lindur më 26 maj 1997, me gjatësi 2.01 m dhe peshë 90 kg, vjen nga një periudhë suksesi 

të jashtëzakonshëm në volejbollin kosovar.  

Ai është dy herë kampion i Superligës së Kosovës (2023–2024 dhe 2024–2025), si dhe dy herë 

fitues i çmimit MVP në finalet e Kupës së Kosovës.  

Klubi mongol Darkhan Moguls e prezantoi Berishën si një nga përforcimet më të rëndësishme për 

sezonin e ri, duke theksuar përvojën dhe fuqinë e tij në bllok dhe sulm. 

Ky transferim shënon një tjetër hap të rëndësishëm për volejbollin kosovar, duke dëshmuar se 

talentet tona po gjejnë hapësirë për të shkëlqyer edhe në tregjet ndërkombëtare. 

Federata e Volejbollit e Kosovës i uron Adriatik Berishës shumë suksese në këtë kapitull të ri të 

karrierës së tij sportive dhe përfaqësim sa më dinjitoz të vendit tonë.  
 

 



 

                                                                      

ZYLA KADRIU NIS AVENTURËN E RE NË MONGOLI – NGA SKENDERAJ NË DARKHAN 

MOGULS 
4 Nëntor, 2025 

 

Volejbollistja e talentuar e Kombëtares së Kosovës, Zyla Kadriu, ka bërë hapin e radhës në 

karrierën e saj ndërkombëtare duke u transferuar te skuadra Darkhan Moguls në Mongoli. 

Kadriu vjen nga KV Skenderaj dhe tashmë është e vetmja lojtare evropiane në përbërjen e ekipit 

aziatik, duke e bërë këtë transferim një arritje të veçantë për volejbollin kosovar. 

Për pasuesen e Kombëtares së Kosovës, kjo përvojë përfaqëson një kapitull të ri në rrugëtimin e 

saj, pas eksperiencës që më herët kishte në nivel universitar në SHBA, ku luajti për Northwood 

Timberwolves. 

Zyla Kadriu e nisi karrierën e saj në Skenderaj, më pas luajti në Skënderbeu Korçë, për t’u rikthyer 

përsëri në klubin e saj të zemrës para këtij transferimi ndërkombëtar. 

Federata e Volejbollit e Kosovës i uron Zyla Kadriut shumë suksese në këtë aventurë të re në Azi 

dhe përfaqësim sa më dinjitoz të volejbollit kosovar në arenën ndërkombëtare.  
 
 

 

 



 

                                                                      

ERION BAJRAMI – YLLI QË PO SHKËLQEN NË BULLGARI 

4 Nëntor, 2025 

 

Volejbollisti i talentuar kosovar, Erion Bajrami, ish-lojtar i KV Drita dhe KV Peja, ka bërë hapin 

e madh në karrierë duke u transferuar në elitën e volejbollit bullgar, ku tashmë është pjesë e klubit 

prestigjioz Deya Sport Burgas. 

Bajrami është i vetmi kosovar që luan për këtë skuadër, dhe tashmë ka fituar simpatinë e stafit 

teknik me paraqitjet e tij mbresëlënëse. 

Në fitoren e fundit të Deya Sport ndaj skuadrës Denav, Erioni shkëlqeu me 35 pikë, duke u shpallur 

lojtari më i dalluar i ndeshjes dhe një nga më meritorët për suksesin e ekipit. 

Në një prononcim për faqen e Federatës së Volejbollit të Kosovës, Bajrami u shpreh: 

“Unë si lojtar i klubit DEYA VOLLEY jam shumë i lumtur që kam zgjedhur këtë ekip, dhe jam 

me fat që luaj me vëllezërit Bratoev. Me ndihmën e tyre shpresojmë që do të kemi shumë suksese.” 

Ai gjithashtu nuk i harroi njerëzit që e ndihmuan në rrugëtimin e tij drejt majave, duke falënderuar 

trajnerët Fatlum Hajrizi dhe Albin Rexhepi për mbështetjen dhe formimin e tij sportiv. 

Federata e Volejbollit e Kosovës i uron Erion Bajramit shumë suksese në aventurën e tij 

ndërkombëtare dhe përfaqësim sa më dinjitoz të volejbollit kosovar në arenën evropiane.  
 
 

 



 

                                                                      

GJYQTARI KOSOVAR ISTREF ELEZAJ NË SKENËN EVROPIANE 
5 Nëntor, 2025 

 

Në Sofje të Bullgarisë, gjyqtari i mirënjohur kosovar Istref Elezaj referoi si gjyqtar i parë ndeshjen 

kthyese të CEV Volleyball Challenge Cup 2026 (femrat), ndërmjet skuadrave Levski Sofia 

(Bullgari) dhe VBC Cheseaux (Zvicër). 

 

Sfida përfundoi me rezultat 3:2 në të mirë të skuadrës bullgare (16-25, 12-25, 25-16, 25-19, 15-

11), në një përballje tejet dinamike dhe me nivel të lartë loje, ku Elezaj tregoi profesionalizëm dhe 

qetësi shembullore në menaxhimin e ndeshjes. 

 

Kjo paraqitje e radhës e gjyqtarit kosovar në garat evropiane dëshmon rritjen e kredibilitetit dhe 

reputacionit të arbitrave të Kosovës në arenën ndërkombëtare të volejbollit.  
 

 

 

 



 

                                                                      

FER VOLLEY E MBYLL ME DINJITET AVENTURËN EVROPIANE NË CEV CHALLENGE CUP 

5 Nëntor, 2025 

 

 

Në një atmosferë fantastike në “Bill Clinton” të Ferizajt, kampioni i Kosovës, KV Fer Volley u 

përball sërish me skuadrën zvicerane Düdingen, në ndeshjen e kthimit të CEV Volleyball 

Challenge Cup. 

 

-Rezultati: Fer Volley 1–3 Düdingen 

-Setet: 17-25, 16-25, 25-19, 21-25 

 

Pas një fillimi të vështirë në dy setet e para, vajzat ferizajase treguan karakter dhe luftë sportive 

duke fituar setin e tretë me lojë të guximshme dhe mbështetjen e zjarrtë të publikut.  

Edhe pse Düdingen arriti të fitojë ndeshjen dhe të avancojë në fazën e radhës, Fer Volley la 

përshtypje të shkëlqyer me organizimin, atmosferën dhe përfaqësimin dinjitoz të Kosovës në garat 

evropiane. 

Urime kampioneve tona për paraqitjen e ndershme dhe përfaqësimin me krenari të volejbollit 

kosovar në arenën ndërkombëtare! 

 

 

 

 

 

 

 

 

 

 

 

 

 

 

 



 

                                                                      

 

GJYQTARI KOSOVAR BURIM ZYMERI NË DETYRË EVROPIANE NË STRUMICË 

5 Nëntor, 2025 

 

Në kuadër të CEV Volleyball Challenge Cup 2026 (femrat), gjyqtari ndërkombëtar Burim Zymeri 

ishte në detyrë si gjyqtar i parë në ndeshjen e zhvilluar në Strumicë, ndërmjet skuadrave Nakovski 

Volej Strumica (Maqedonia e Veriut) dhe TJ Ostrava (Republika Çeke). 

Përballja përfundoi me rezultat 0:3 në të mirë të skuadrës çeke (15-25, 21-25, 15-25), duke 

reflektuar një ndeshje me ritëm të lartë dhe organizim të shkëlqyer, ku gjyqtari Zymeri menaxhoi 

me profesionalizëm dhe saktësi çdo moment të saj. 

Ky angazhim përbën një tjetër dëshmi të vlerësimit që arbitrat kosovarë po gëzojnë në garat 

evropiane të volejbollit.  
 
 

 

 

 



 

                                                                      

KOSOVA NË ASAMBLENË E PËRGJITHSHME TË CEV NË PARIS 
8 Nëntor, 2025 

 

Në kryeqytetin francez, sot po mbahet Asambleja e 46-të e Përgjithshme e Konfederatës Evropiane 

të Volejbollit (CEV), një nga ngjarjet më të rëndësishme të vitit për komunitetin evropian të 

volejbollit, ku marrin pjesë drejtuesit më të lartë të federatave kombëtare nga gjithë kontinenti. 

Në këtë forum të nivelit të lartë, Kosova është në qendër të vëmendjes, përmes delegacionit të 

Federatës së Volejbollit të Kosovës (FVK), të përbërë nga Presidenti Bahri Gjinovci, Sekretari i 

Përgjithshëm Valon Nikqi dhe nënkryetari Valon Xhafaj. 

Punimet e Asamblesë po ndiqen nga afër edhe nga Presidenti i Federatës Botërore të Volejbollit 

(FIVB), Fabio Azevedo, ndërsa Presidenti i CEV-së, Roko Sikirić, prezantoi raportin dhe vizionin 

e tij për të ardhmen e volejbollit evropian, duke vënë theksin në forcimin e bashkëpunimit me 

federatat anëtare dhe zhvillimin e projekteve të përbashkëta për rritjen e cilësisë dhe ndikimit të 

këtij sporti. 

Në rendin e ditës së Asamblesë përfshihen temat kryesore: 

• Raportet financiare për vitin 2024 dhe buxhetet për 2025–2026; 

• Programet zhvillimore si CEV Solidarity Fund dhe Global Volleyball Digital Programme; 

• Plani komercial dhe projektet strategjike të CEV-së për periudhën e ardhshme; 

• Përditësime statutare dhe rregulloret e reja të Dhomës Ligjore të CEV-së. 

Gjatë punimeve, drejtuesit e FVK-së, ashtu siç pritej, kanë pasur shoqërimin dhe bashkëbisedimin 

kryesor me Presidentin e Federatës Shqiptare të Volejbollit (FSHV), Erlind Pellumbi, duke 

konfirmuar edhe një herë lidhjen e fortë bashkëpunuese mes dy federatave dhe koordinimin e 

vazhdueshëm në projektet rajonale e ndërkombëtare. 

Përveç pjesëmarrjes në sesionet plenare, delegacioni kosovar ka zhvilluar edhe takime me federata 

partnere dhe miq të volejbollit evropian, me qëllim forcimin e marrëdhënieve, shkëmbimin e 

përvojave dhe hapjen e mundësive të reja për zhvillimin e volejbollit në Kosovë. 

 

 



 

                                                                      

KV FERIZAJ NIS AVENTURËN EVROPIANE NË CEV CHALLENGE CUP 

15 Nëntor, 2025 

 

Kampioni i Kosovës në volejboll, KV Ferizaj (meshkujt), javën e ardhshme nis rrugëtimin e tij në 

Kupat Evropiane të CEV-së. 

Në qytetin qipriot Pafos, Ferizaj do të zhvillojë dy ndeshjet e raundit kualifikues të CEV Challenge 

Cup, përballë skuadrës vendase Pafiakos Pafos. 

 

-Ndeshja e parë: 

17 nëntor 2025, ora 19:00 (sipas kohës në Kosovë) 

-Ndeshja e dytë: 

18 nëntor 2025, ora 19:00 (sipas kohës në Kosovë) 

 

Të dyja ndeshjet luhen në Pafos, ku kampionët tanë do të kërkojnë një paraqitje të fortë dhe rezultat 

pozitiv për të vazhduar më tej në garat evropiane. 

Në emër të Federatës së Volejbollit të Kosovës, urojmë fat, sukses dhe paraqitje sa më dinjitoze 

për djemtë e KV Ferizajt në këtë aventurë të rëndësishme. 

Forca Ferizaj! 

 
 

 

 

 



 

                                                                      

 PEJA E SHIJON TROFEUN E PARË TË EDICIONIT  

23 Nëntor, 2025 

 

Në një atmosferë madhështore në Pallatin e Sporteve “1 Tetori”, pas një finaleje spektakolare, u 

zhvillua ceremonia e ndarjes së çmimeve për Kupën e Federatës (meshkujt), ku Peja u kurorëzua 

kampione. 

 

-Kupa e Federatës 

Trofeu i madh iu dorëzua kapitenit të Pejës nga Bahri Gjinovci, kryetar i Federatës së Volejbollit 

të Kosovës. 

 

-MVP i finales 

Çmimi i lojtarit më të mirë të ndeshjes u nda nga Valon Nikqi, sekretar i FVK-së, dhe iu dha 

Gazmend Husajt, për paraqitjen e tij të jashtëzakonshme në fushë 
 
 
 

 

 

 



 

                                                                      

FER VOLLEY NGA FERIZAJ E NGRE TROFEUN E KUPËS SË FEDERATËS 

23 Nëntor, 2025 

 

Finalja e Femrave – Kupa e Federatës 

Fer Volley 3-0 Ferizaj 

25-22, 25-14, 25-18 

 

Trofeu i Kupës së Federatës u dorëzua fillimisht ekipit kampion Fer Volley nga kryetari i Federatës 

së Volejbollit të Kosovës, z. Bahri Gjinovci, në një atmosferë festive në Pallatin e Sporteve “1 

Tetori”. 

 

MVP e Finales 

Performanca më e mirë individuale e finales iu takoi ukrainases Daryna Onischenko të Fer Volley, 

e cila u shpall MVP për lojën vendimtare dhe stabilitetin që i dha skuadrës kampione. 

Çmimi i MVP-së iu dorëzua nga Valon Nikqi, Sekretar i Përgjithshëm i FVK-së. 

 

Fer Volley e mbylli finalen me dominim të plotë, duke e sjellë trofeun në Ferizaj dhe duke 

dëshmuar forcën e skuadrës së këtij edicioni. 

 

 



 

                                                                      

CEREMONIA MADHËSHTORE E KUPËS SË PAVARËSISË – FERIZAJ NGRE TROFEUN PAS NJË 
FINALEJE EPIKE 
30 Nëntor, 2025 

 
 

Pas fitores dramatike 3-2 ndaj Pejës në finalen e meshkujve, atmosfera festive në Pallatin e 

Sporteve “Bill Klinton” kulmoi me ceremoninë zyrtare të ndarjes së çmimeve të Kupës së 

Pavarësisë 2025. 

Në fund të ceremonisë, trofeu i çmuar iu dorëzua kapitenit të Ferizajt Durim Rexhepi, nga 

presidentët e dy Federatave të ekipit fitues, Bahri Gjinovci (FVK) dhe Erlind Pëllumbi (FSHV) të 

cilët ngritën Kupën e Pavarësisë mes duartrokitjeve të publikut dhe lojtarëve. 

Çmimi i lojtarit më të mirë të finales (MVP) iu nda volejbollistit Santiago Andres Ruiz Alvarez 

(KV Ferizaj), për paraqitjen e tij vendimtare dhe kontributin e jashtëzakonshëm.  

Me këtë ceremoni të ngrohtë dhe të organizuar me dinjitet, u përmbyll një tjetër edicion i 

suksesshëm i Kupës së Pavarësisë, që vazhdon të mbetet një ndër turnetë më tradicionalë dhe më 

të dashur në volejbollin mbarëkombëtar. 

 

 

 

 

 



 

                                                                      

CEREMONIA ZYRTARE – FER VOLLEY NGRE LART KUPËN E PAVARËSISË 2025 

30 Nëntor, 2025 

 

Pas fitores së madhe ndaj Pogradecit, atmosfera festive kulmoi me ceremoninë zyrtare të ndarjes 

së trofeut dhe medaljeve. 

Kupën e Pavarësisë, për kapitenen e Fer Volley Gresa Raçi, e ndanë së bashku presidentët e dy 

federatave: Bahri Gjinovci (FVK) dhe Erlind Pëllumbi (FSHV). 

Një moment simbolik që vulosi bashkëpunimin e ngushtë mes dy vendeve në volejbollin elitar. 

 

Lojtarja më e mirë e finales u shpall Amela Llugaliu, për paraqitjen e saj vendimtare në triumfin e 

Fer Volley. Çmimi u dorëzua nga presidenti i FVK-së, Bahri Gjinovci. 

Finalja u mbyll me momentin kulmor: dorëzimin e kupës te kapitenja Gresa Raçi, nga Bahri 

Gjinovci dhe Erlind Pëllumbi, duke kurorëzuar kështu kampionet e reja të Kupës së Pavarësisë 

2025. 

 

 

 



 

                                                                      

FEDERATA E VOLEJBOLLIT TË KOSOVËS PJESË E AKTIVITETEVE ZYRTARE TË PARA VOLLEY 

EUROPE 

1 Dhjetor, 2025 

 

Në kuadër të projektit Para Volley Europe Development Project (PVEDP), në Slloveni u zhvillua 

kursi i nivelit të parë për trajnerë të disiplinës së volejbollit ulur, ku Federata e Volejbollit të 

Kosovës u përfaqësua me krenari nga z. Gezim Brahimi, Sekretar i FPVK-së. 

Ky është vetëm hapi i parë drejt një vizioni të qartë: zhvillimi, institucionalizimi dhe integrimi i 

disiplinës së volejbollit ulur në Kosovë, si një mundësi e re për sportistët me aftësi të kufizuara 

dhe për avancimin e sportit paralimpik në vendin tonë. 

Lektorët ndërkombëtarë, z. Nicole Ban (CAN) dhe z. Massimo Beretta (ITA), ndanë përvojën e 

tyre profesionale me mbi 20 trajnerë nga e gjithë Europa, duke sjellë njohuri të çmuara që do të 

kontribuojnë drejtpërdrejt në progresin e kësaj disipline edhe në Kosovë. 

FVK vazhdon të forcojë partneritetet ndërkombëtare dhe të krijojë mundësi të reja për zhvillimin 

e sportit paralimpik në vend. 

Federata e Volejbollit e Kosovës (FVK) mbetet e përkushtuar për promovimin dhe ngritjen e 

ParaVolejbollit në Kosovë 
 

 

 



 

                                                                      

KOSOVA NË KONFERENCËN PËRMBYLLËSE “PLAY VOLLEYBALL, GROW WITH IT 2.0” NË 

BUKURESHT 

4 Dhjetor, 2025 

 

Në Bukuresht të Rumanisë, më 4–5 dhjetor 2025, po mbahet Konferenca Përmbyllëse e projektit 

evropian “Play Volleyball, Grow With It 2.0 (PVGW 2.0)”, paralelisht me takimin e menaxherëve 

të projekteve shkollore të CEV-it, të bashkëfinancuar nga Bashkimi Evropian. 

Në këtë ngjarje prestigjioze, Kosova përfaqësohet nga menaxheri i projektit të shkollave Blendi 

Haxhikadrija, i cili po merr pjesë në sesionet kryesore të diskutimit. 

Temat që po trajtohen në konferencë përfshijnë: 

• Prezantimin e materialeve edukative të PVGW2.0 

• “Guardians of the Court”: siguria e fëmijëve në volejboll dhe përtej 

• Praktikat e mira të projekteve shkollore të CEV-it 

• Sfidat e menaxhimit dhe zgjidhjet inovative në projektet e volejbollit 

• Nxitja e pjesëmarrjes dhe mbajtja e djemve në volejboll 

• Diskutimi mbi projektin e ri Erasmus+ të CEV-it 

Një paraqitje e rëndësishme që forcon rolin e Kosovës në zhvillimin evropian të volejbollit 

shkollor. 
 

 
 



 

                                                                      

KOSOVA PJESË E CEV LIGËS SË EVROPËS 2026 

9 Dhjetor, 2025 

 

Federata e Volejbollit të Kosovës (FVK) e ka zyrtarizuar pjesëmarrjen e Kombëtareve të Kosovës, 

në konkurencën e meshkujve dhe femrave, në CEV Ligën e Evropës 2026.  

Kjo ligë përfaqëson fazën e parë të kualifikimeve për Kampionatin Evropian 2028, ndërsa faza e 

dytë e kualifikimeve do të zhvillohet në vitin 2027. 

Ky format i ri garash po aplikohet për herë të parë nga CEV dhe sjell një mënyrë të re të 

grumbullimit të pikëve dhe renditjes ndërkombëtare. 

Kosova gjithashtu do të jetë mikpritëse e xhiros së tretë si për meshkujt ashtu edhe për femrat, 

duke sjellë në vend ndeshje vendimtare për pozicionimin në grup. 

CEV Liga e Evropës 2026 do të jetë një mundësi e madhe për kombëtaret tona që të ndërtojnë 

rezultat, përvojë dhe pikë drejt CEV Kampionatit Evropian 2028.  

Kosova hyn në këtë format të ri garues me ambicie të qarta dhe me synimin për të shënuar progres 

të dukshëm në skenën evropiane. 

Formati i ri, pritet të krijojë mundësi më të mëdha edhe për shtetet në zhvillim, që të realizojnë 

ëndrrën e prezantimit në nivelet e larta të skenës evropiane. 

 

 

 



 

                                                                      

PËRFUNDOI SELEKSIONIMI I RADHËS PËR KOMBËTAREN U18 – FEMRAT 
14 Dhjetor, 2025 

 

Sot në Fakultetin e Edukimit Fizik dhe Sportit në Prishtinë u përmbyll me sukses seleksionimi i 

radhës për kombëtaren U18 në konkurrencën e femrave. 

Nën drejtimin e përzgjedhësit Adriatik Kajtazi dhe ndihmësve të tij Valon Mustafa dhe Berat 

Husaj, procesi i seleksionimit përfshiu një numër mbresëlënës të vajzave të reja. 

Mbi 80 vajza janë evidentuar dhe përfshira në këtë seleksionim të gjerë, që shënon një hap të 

rëndësishëm në ndërtimin e gjeneratës së re të volejbollisteve të kombëtares sonë.  

 

 

 

 

 

 

 

 

 

 

 

 

 

 

 

 

 

 

 

 



 

                                                                      

 

FVK PAISET ME SISTEMIN VIDEO CHALLENGE 
16 Dhjetor, 2025 

 

Federata e Volejbollit e Kosovës (FVK) është pajisur zyrtarisht me sistemin modern Video 

Challenge, duke shënuar një moment historik për zhvillimin e volejbollit në vend.  

Me këtë investim, FVK bëhet federata e parë në rajon që implementon këtë teknologji të avancuar 

në garat elite. 

Sistemi Video Challenge përfaqëson një risi të rëndësishme në volejbollin modern, duke 

mundësuar rishikimin e aksioneve vendimtare dhe duke rritur ndjeshëm saktësinë e vendimeve të 

gjyqtarëve, transparencën dhe drejtësinë sportive.  

Përdorimi i këtij sistemi pritet të ndikojë drejtpërdrejt në cilësinë e ndeshjeve. 

Ky projekt është realizuar falë financimit nga Ministria e Kulturës, Rinisë dhe Sportit (MKRS). 

Sistemi Video Challenge do të përdoret në ndeshjet e nivelit të lartë dhe në përballjet më të 

rëndësishme që zhvillohen në Kosovë. 

Me këtë hap strategjik, Federata e Volejbollit e Kosovës vazhdon të konfirmojë rolin e saj si një 

federatë që avansohet, e përkushtuar ndaj inovacionit, zhvillimit dhe rritjes së cilësisë së volejbollit 

kosovar. 
 

 

 

 



 

                                                                      

PËRZGJEDHËSI I U18 E PREZANTON LISTËN E KOMBËTARES 

20 Dhjetor, 2025 

 

Në kuadër të procesit të përzgjedhjes për ekipet kombëtare, përzgjedhësi Darko Prebiraçeviç, në 

bashkëpunim me stafin e trajnerëve, ka finalizuar listën e Kombëtares U18 – Meshkujt. 

Ekipi kombëtar do të nisë kampin përgatitor nga dita e nesërme, më 21 dhjetor 2025, në qytetin e 

Skenderajt, me qëllim përgatitjen sa më të mirë për angazhimet e radhës. 

Luten klubet dhe lojtarët përkatës që ky informacion të përcillet me kohë dhe të sigurohet prezenca 

e rregullt e të gjithë të ftuarve në kamp. 

Federata falënderon për bashkëpunimin dhe angazhimin e vazhdueshëm të të gjithëve në funksion 

të zhvillimit dhe fuqizimit të ekipeve kombëtare. 
 

 
 

 



 

                                                                      

SEMINARI PËR GJYQTARËT E VOLEJBOLLIT PËRFUNDOI ME SUKSES 

21 Dhjetor, 2025 

 

Federata e Volejbollit e Kosovës (FVK) ka përmbyllur me sukses Seminarin për Gjyqtarë, i 

mbajtur më 20–21 dhjetor 2025 në Holiday Resort, Fushë Kosovë. 

Në këtë seminar ligjëruan Konalsi Gjoka nga Shqipëria si dhe Burim Zymberi, gjyqtar me thirrje 

të FIVB-së dhe njëherësh kryetar i Shoqatës së Gjyqtarëve të Volejbollit të Kosovës, duke ndarë 

përvoja dhe njohuri të avancuara në fushën e gjykimit. 

Seminari u zhvillua në kuadër të projektit të FIVB “Empowerment program”. 

Trajnimet u fokusuan në rregullat e lojës, menaxhimin e ndeshjeve, aspektet psikologjike, 

komunikimin dhe bashkëpunimin ndërmjet gjyqtarëve, me synim rritjen e cilësisë së referimit. 

Sesionet e këtij cikli trajnimesh do të vazhdojnë edhe gjatë muajit janar në format online, me qëllim 

të ngritjes profesionale të gjyqtarëve dhe përgatitjes së tyre për trendet moderne të referimit në 

nivel global. 
 
 

 

 

 



 

                                                                      

KOMBETARJA U18 ZHVILLON NDESHJE MIQËSORE ME DINAMON E TIRANËS 

24 Dhjetor, 2025 

 

Kombëtarja U18 (Femrat) ka zhvilluar ndeshje miqësore ndaj Dinamos së Tiranës, me qëllim të 

komponimit të skuadrës dhe vlerësimit praktik të lojtareve në kushte reale gare. 

Këto përballje janë pjesë e programit për zhvillimin dhe seleksionimin e volejbollisteve të kësaj 

grupmoshe, program ky që mbetet fokus i veçantë i Federatës së Volejbollit të Kosovës (FVK). 

Ndeshjet shërbyen për të testuar skemat e lojës, bashkëpunimin në ekip dhe potencialin individual 

të lojtareve. 

FVK vazhdon të investojë në procesin afatgjatë të ndërtimit të gjeneratave të reja, duke i dhënë 

përparësi përvojës ndërkombëtare dhe përgatitjes cilësore të kombëtareve të reja. 
 

 

 

Valon Nikqi     31.12.2025 

Sekretar i Përgjithshëm    Prishtinë 



 

                                                                      

 


